
Ar  8fed  Chwefror  cynhaliwyd 
Jambori yn Abercynon a Llantrisant 
fel  rhan  o  gynllun  Bwrdd  Yr  Iaith 
Gymraeg  i  hyrwyddo  addysg 
Gymraeg,  o'r  enw  'Cymraeg  ­  Kids 
Soak  it  Up'.  Cafodd  y  plant  eu 
diddanu  gan Martin Geraint, wyneb 
cyfarwydd  ar  S4C  gyda'r  cymeriad 
Sali  Mali  yn  ymuno  yn  yr    hwyl. 
Roedd  y  Jamboris  wedi  cael  eu 
trefnu  ar  y  cyd  felly  diolch  mawr  i 
Twf,  Mudiad  Ysgolion  Meithrin  a 
sawl  grŵp  oedd  wedi  cynnal 
stondinau ar y diwrnod. 
Mae  plant  bach  yn  dysgu  iaith  yn 

rhwydd. Maen nhw'n sugno  iaith fel 
mae sbwng yn sugno dwr. Dyna yw 
neges  y  cynllun  ‘Cymraeg  ­  kids 
soak  it  up!’  Mae'r  cynllun  wedi'i 
anelu  at  rieni newydd a darpar  rieni 
ac  mae’n    hyrwyddo  manteision 
dwyieithrwydd  a  chaffael  y 
Gymraeg pan yn blentyn ifanc. 

Manteision 
Dwyieithrwydd 

Dathlu’r Anthem 
Mae  Cyngor  Tref  Pontypridd  yn 
brysur yn paratoi ar gyfer dathlu 150 
mlynedd ers cyfansoddi ein hanthem 
genedlaethol, Hen Wlad  fy Nhadau. 
Disgwylir  i’r  dathliadau  ddigwydd 
ym  mis  Mehefin  a  chroesewir 
aelodau  o’r  Orsedd  a  phlant  lleol  i 
ymuno yn y dathlu. 
Ym mis Ionawr 1856 ysgrifennodd 

Evan  James  y  geiriau  i’r  anthem 
wrth  iddo  grwydro  ar  hyd  glannau 
afon Y Rhondda. Yna cyfansoddodd 
ei  fab,  James  James,  y  dôn  i  gyd­ 
fynd â’r geiriau. Glan Rhondda oedd 
teitl  gwreiddiol  y  gân  ac  fe’i 
perfformiwyd  am  y  tro  cyntaf  yn 
festri Capel Tabor ym Maesteg naill 
ai  ym  mis  Ionawr  neu  Chwefror 
1856,  gan  gantores  o’r  enw 
Elizabeth John o Bontypridd. 
Fe’i  cyhoeddwyd  am  y  tro  cyntaf 

mewn  casgliad  o  alawon  Cymreig 
gan  Thomas  Llywelyn  o  Aberdar 
ddaeth  yn  fuddugol  yn  Eisteddfod 
Llangollen  1858.  Yna,  yn  1860, 
newidiwyd  y  teitl  i  Hen  Wlad  Fy 
Nhadau  gan  Owain  Alaw  a 
gyhoeddodd gyfrol o’r enw Gems of 
Welsh Melody. 
Ym  mis  Mawrth  1899  fe 

recordiwyd Hen Wlad Fy Nhadau yn 

Llundain gan Madge Breese ar gyfer 
y  Gramophone  Company  a  dyma’r 
gân  Gymraeg  gyntaf  i  gael  ei 
recordio. Cafodd ei recordio ar ddisg 
saith  modfedd,  a  hyd  y  gân  oedd 
munud ac 17 eiliad. 
Codwyd  cofeb  i  Evan  a  James 

James  yn  1930  ym  Mharc  Ynys 
Angharad, Pontypridd. Cynlluniwyd 
y gofeb gan Syr William Goscombe 
John. 

Y llawysgrif gwreiddiol sydd yn y Llyfrgell Genedlaethol

Cinio Gŵyl Ddewi 
yng 

Nghlwb Golff Radyr 
Prynhawn Sul 

19 Mawrth 2006 
Siaradwr gwadd 
Dafydd Wigley 

(Tocynnau: 029 20890961) 

CLWB Y 
DWRLYN 

Cangen y Garth 

Owain Llyr 
Evans 

‘Cipolwg ar 
gelfyddyd hen a 

modern‛ 
Nos Fercher, 

8 Mawrth, 8yh 
Yn Neuadd y Pentref, 

Pentyrch 
Am ragor o fanylion, ffoniwch: 

Ros Evans, Ysgrifennydd 
029 20899246 

Emyr Lewis 
yn darllen 

a thrafod ei waith 
yn 

Neuadd y Pentref, Efail Isaf 
Nos Wener 17 Mawrth 

am 8.00pm. 

CYLCH 
CADWGAN 

CYMDEITHAS 
GYMRAEG 

LLANTRISANT 

Ymweld â ‘Big Pit’ 
Blaenafon 

Dydd Sadwrn 
29 Ebrill 
Manylion: 

01443 218077 

Yn ardal Bangor gan mlynedd yn ôl 
y  cychwynnodd  mudiad  a  wnaeth 
waith  amhrisiadwy  i  ddiogelu  un  o 
agweddau  pwysicaf  y  traddodiad 
Cymraeg:  ein  caneuon  gwerin.  O 
dan  arweiniad  J.  Lloyd  Williams, 
darlithydd  mewn  Botaneg  yn  y 
Brifysgol, aeth nifer o fyfyrwyr ati i 
gofnodi'r  caneuon  mewn  gwahanol 
ardaloedd,  ac  o  hynny  y  tyfodd 
Cymdeithas Alawon Gwerin Cymru. 
Cynhaliwyd  y  cyfarfod  cyntaf  ym 
1906 a daeth y Gymdeithas i fod yn 
f fu r f io l   ddwy  f l ynedd  yn 
ddiweddarach. 
Oni  bai  am  waith  aruthrol  yr 

arloeswyr cynnar hyn mae'n debyg y 
byddai cyfran helaeth o hen ganeuon 
gwerin  Cymru  wedi  mynd  ar 
ddifancoll.  Er  mwyn  dathlu 
canmlwyddiant  y Gymdeithas  eleni, 
trefnwyd  tair  cynhadledd  undydd 
mewn  sefydliadau  a  fu'n  allweddol 
i'r  gwaith  o  hyrwyddo  astudiaethau 
ym  maes  canu  gwerin,  mae’r  olaf 
yng Nghaerdydd. 
CAERDYDD, 22 Ebrill 
(Amgueddfa Werin Sain Ffagan) 
Roy Saer ar Ganu'r Fari Lwyd. 
Rhiannon Ifans ar Garolau Plygain. 
Wyn  James  ar  Philip  Thomas  ac 
Ysgol Wyliau Llanwrtyd. 
Aelod o staff yr Amgueddfa Werin. 
Delwyn Siôn: Canu Gwlad Morgan. 
Cynhelir  y  gynhadledd  gyda 
chymor t h   a r ia nnol   Cyngor 
Celfyddydau  Cymru,  ac  ni  chodir 
tâl. 
Os am gofrestru cysylltwch â: 

Rhidian  Griffiths,  Coed  y  Berllan, 
Ffordd  Bryn  y  Môr,  Aberystwyth 
SY23 2HX (ffôn 01970 610164) 
Rhagor  o  fanylion  gan:  Rhiannon 
Ifans  (Cadeirydd  y  Gymdeithas) 
01970 828719 

Canmlwyddiant

TONTEG A 
PHENTRE’R 

EGLWYS 
Gohebydd Lleol: Sylfia Fisher 

Dyweddïad 
Llongyfarchiadau  i  Sarah  Unett, 
Neyland  Close,  ar  ei  dyweddïad  â 
Gareth  Davies  o  Benarth  ar  ddydd 
Nadolig. 
Mae Sarah yn gweithio yn y BBC ar 
Pobl  y  Cwm  a  Gareth  yn 
newyddiadurwr. 

Genedigaeth 
Roedd Wyn    a  Rhian  Lloyd  Jones, 
Tonteg,  yn  dathlu  bod  yn  Nain  a 
Taid  am  y  tro  cyntaf  yn  ddiweddar 
gyda  genedigaeth  eu  hwyres  Sara 
Mair,  merch  Sioned  a’i  gwr  Iwan. 
Rydyn ni’n siŵr bod rhieni Iwan, sef 
Geraint  Jones  a  Margaret  Williams 
(y gantores) wrth eu boddau hefyd. 

Rhaglen Radio 
Difyr  iawn  oedd  clywed  atgofion 
Miles  Richards,  y  cyfreithiwr 
adnabyddus  lleol,  ar y  rhaglen  ‘Beti 
a’i  Phobl’  yn  ddiweddar.  Mae’n 
syndod  gymaint  mae’r  ardal  wedi 
newid mewn byr dro. 
Enwau Cymraeg 
Yn  ystod  y  rhaglen  soniodd  Miles 
Richards  am  sut  y  bu  iddo  roi 
arwydd  Cymraeg  ar  ffenestr  ei 
swyddfa  ­  mewn  ymateb  i  awgrym 
gan  ei  ffrind Penri  Jones,  yr  awdur, 
oedd yn byw yn Nhonteg ar y pryd. 
Mae’n  codi  cwestiwn  i  ni  fel 
siaradwyr Cymraeg  sy’n  byw  yn  yr 
ardal.  Faint  o  sylw  ydyn  ni’n  ei 
gymryd  o  arwyddion  y  siopau  a’r 
swyddfeydd  yr  ydym  yn  eu 
defnyddio’n  gyson?  Beth  am  ofyn 
am  arwyddion  Cymraeg?  Efallai  y 
cawn  ni  ein  synnu.  Dylen  ni  gofio 
hefyd  am  y  stadau  newydd  o  dai 
sy’n  brysur  godi  o’n  cwmpas.  Os 
gallwch feddwl am enwau Cymraeg 
a  fyddai’n  addas  ar  gyfer  y  stadau 
a’u  strydoedd  sydd  wrthi’n  cael  eu 
hadeiladu  anfonwch  nhw  at  Adran 
Gynllunio’r  Cyngor  mewn  da  bryd. 
Drwy  lwc  gallwn  osgoi  rhagor  o’r 
enwau  a  fyddai’n  swnio’n  fwy 
cartrefol yn Nwyrain Lloegr. 

Berwyn Davies 
Trist  yw  cofnodi  marwolaeth 
Berwyn  Davies  o  Bentre’r  Eglwys. 
Cafodd  ei  eni  a’i  fagu  yn  Ynyshir 
cyn  symud  i  Bentre’r  Eglwys  a 
threuliodd y cyfan o’i fywyd yma yn 
yr un tŷ yn Brookdale Court. Roedd 
yn  ddiacon  yng  Nghapel  Salem  lle 
bydd colled mawr ar ei ôl. 

Eisteddfota 
Cafodd  dwy  brif  wobr  Eisteddfod 
Ysgol  Gyfun  Rhydfelen  eu  hennill 
gan  b lant   o’r   arda l   yma . 
Llongyfarchiadau i  Andrew Ross ar 
ennill  Cadair  Blynyddoedd  7,8  a  9 
ac  i  Manon  Humphreys  o’r  Padocs 
ar  ennill  Cadair  y  Blynyddoedd 
Uwch. 
Cymdeithas  Gymraeg  Capel 
Salem 
Mwynheuodd  yr  aelodau  ginio 
Nadolig  hwyr  yn  y  Draenog  ym 
Mhontyclun.  Ni  chynhaliwyd  y 
Noson Lawen oherwydd marwolaeth 
drist  Mr  Berwyn  Davies  (gweler 
uchod) oedd i arwain y Noson. 

PENWYTHNOS 
CYD 

Mae  penwythnos  CYD  yn  cael  ei 
drefnu  yng  Nglan­llyn  ar  Fawrth  y 
10fed.  Cwrs  ar  gyfer  Cymry 
Cymraeg  a  dysgwyr  fydd  hwn.  Pris 
y  cwrs  yw  £95  sydd  yn  cynnwys 
llety,  bwyd  a'r  gweithgareddau  i 
gyd.
Cewch gyfle  i gymryd rhan mewn 

gweithgareddau  awyr  agored  ar  y 
llyn ac yn yr ardal o gwmpas. Bydd 
rhain yn amrywio o daith hamddenol 
ar  y  llyn  a  mwynhau  harddwch  a 
bywyd gwyllt  yr  ardal,  i  drip mewn 
canw agored. I'r rhai anturus fe fydd 
hi’n  bosibl  dringo  y  wal  ddringo, 
neu adeliadu rafft. Byddwn yn trefnu 
taith  gerdded  hamddenol  i  fwynhau 
golygfeydd ysblennydd yr ardal, neu 
os  oes  digon  o  ddiddordeb  gallwn 
drefnu  taith  gerdded  i  gopa  un  o'r 
mynyddoedd lleol. 
Yn  ystod  y  nos  bydd  twrnament 

bowlio 10, gwylio ffilm ar ein sgrin 
mawr  neu  gêmau  yn  y  neuadd 
chwaraeon.  Hefyd  byddwn  yn 
ymweld  â  thafarn  enwog Yr Eagles 
yn  Llanuwchllyn  am  groeso  cynnes 
a Chymreig! 
I archebu lle cysylltwch a 

Cyd, 10 Maes Lowri, Aberystwyth, 
Ceredigion SY23 2AU. 
01970 622143 
jct@aber.ac.uk. www.cyd.org.uk 

Y  diweddaraf  i  ymweld  â  Chylch 
Cadwgan ar y 3ydd o Chwefror eleni 
oedd  gwr  ifanc  o’r  Unol  Daleithiau 
o’r enw Jerry Hunter. 
Un  o  Cincinnatti  yn  Ohio  yn 

wreiddiol,  ond  bellach  yn  byw  ym 
Mhenygroes, Dyffryn Nantlle, ac yn 
Uwch­ddarlithydd  yn  Adran  y 
Gymraeg,  Coleg    Prifysgol  Cymru, 
Bangor. 
Daeth  a  llenyddiaeth  Gymraeg  yr 

Unol  Daleithiau  yn  y  bedwaredd 
ganrif  ar  ddeg  yn  fyw  i  ni  trwy 
gyfrwng  y  llyfr  a  enillodd  Lyfr  y 
Flwyddyn iddo yn 2004, sef "Llwch 
Cenhedloedd  ­  Y  Cymry  a  Rhyfel 
Cartref America”. 
Cyfareddwyd  y  gynulleidfa  yn 

Ysgol  Gynradd  Creigiau  gan  y 
cyflwynydd  ei  hun  yn  ogystal  â’i 
drafodaeth o’i destun, gan ryfeddu at 
ei  allu  i  drin  a  thrafod  mewn  iaith 
goeth, llawn idiom a phriod­ddulliau 
mor naturiol. 
Gwefr,  ac  yn  wir  syndod  yn 

ogystal,  oedd  ei  ddeunydd,  a’r 
awgrym fod y  llyfr wedi  ei seilio ar 
y  “…corff  mwyaf  o  lenyddiaeth 
ryfel  sydd  gennym  yn  yr  iaith 
Gymraeg.” 

Esboniodd  bwysigrwydd  yr 
Enwadau  Crefyddol  a  sefyllfa 
ddyrys  caethwasiaeth  yng  nghyd­ 
destun  y  llenyddiaeth  a  dangosodd 
yr  holi  brwd  ar  ddiwedd  y 
cyflwyniad  faint  diddordeb  y 
gynulleidfa yn y pwnc. 
Braint  yn  wir  oedd  cael  bod  yn 

rhan  o  noson  arall  yng  nghalendr 
Cylch  Cadwgan,  cylch  llenyddol 
sydd wedi ennill ei blwyf yn yr ardal 
erbyn  hyn,  ac  sydd  wedi  cael 
cefnogaeth deilwng i bob cyfarfod a 
drefnwyd. 
Cadwch eich llygaid am y cyfarfod 

nesaf ! 

Cylch Cadwgan

EFAIL ISAF 
Gohebydd Lleol: 
Loreen Williams 

Llongyfarchiadau 
Mae  Judith  a  John  Llewelyn 
Thomas, Nantcelyn, wrth eu boddau 
gyda ’ r  ŵyr   ba ch  newydd. 
Llongyfarchiadau  gwresog    Ruth  a 
Rhodri  ab  Ieuan  ar  enedigaeth 
Osian. Mae Gruffudd yn  falch  iawn 
o’i frawd bach newydd. 
Llongyfarchiadau  hefyd  i  Lyn  a 

Jason  Edwards,  Nantcelyn  ar 
enedigaeth  eu  mab  bach,  Morgan 
Lloyd,  ar  ddydd Mawrth,  Chwefror 
14eg. Brawd bach  i Thomas  ac ŵyr 
arall  i Ken  ac Andrea  Jones,  Forest 
Hills Tonysguboriau a Mike a Diane 
Edwards, Nantcelyn. 

Dyweddïo 
Llongyfarchiadau  i  Eilir  Owen­ 
Griffiths  a  Leah  Jones  ar  eu 
dyweddïad. Eilir  yw arweinydd Côr 
Godre’r Garth a Chôr CF1, ac mae’n 
hyfforddwr yng Ngholeg y Drindod, 
Caerfyrddin.   Mae  Leah  yn 
ddar lledwraig  gyda  Chwmni 
Tinopolis  yn  Llanelli.  Mab  y 
Parchedig Robert a Rhiannon Owen­ 
Griffiths  o  Fae  Colwyn  yw  Eilir  ac 
mae Leah  yn  ferch  i  Terry  a  Judith 
Dyddgen Jones o Landaf, Caerdydd. 
Dymunwn yn dda i’r ddau. 

O’r Efail Isaf i Gwmderi 
Llongyfarchiadau  i  Kate  Jarman 
sydd  wedi  ymuno  â  chast  Pobol  y 
Cwm  yn  ddiweddar  gan  chwarae 
rhan Erin Mai. Er mai yn Llantrisant 
y mae  rhieni Kate  yn byw ar hyn  o 
bryd,  cafodd  ei  chodi  ym Mhentref 
Efail  Isaf  a  bu’n  ddisgybl  yn  Ysgol 
Gymraeg  Garth  Olwg  ac  Ysgol 
Gyfun Llanhari. Pob hwyl i ti, Kate. 

Y TABERNACL 
Bedydd 
Yng ngwasanaeth Cymun Sul cyntaf 
mis  Chwefror  bedyddiwyd  Mabon 
Rhys,  mab  Heulyn  a  Catrin  Rees. 
Roedd Mabon yn gartrefol  iawn ym 
mreichiau  Tad­cu,  Y  Parchedig 
Eirian Rees yn ystod y bedydd. 

Yr Ocsiwn Fawr 
Mae  Gwilym  a  Beti  Treharne  yn 
trefnu  Ocsiwn  Fawr  er  mwyn  codi 
arian at Gronfa Adnewyddu’r Capel 
a’r  Festri.  Mae  nifer  o  gynigion 
arbennig wedi dod i law, ond dyw hi 
ddim  yn  rhy  hwyr  i  chi  roi  eich 
addewidion  i  Beti  neu  Gwilym  os 
nad  ydych  wedi  gwneud  eisoes. 
Cynhelir  yr  Ocsiwn  Fawr  ar  nos 
Sadwrn,  Mai  6ed  yn  Neuadd  y 
Pentref,  Pentyrch  i  ddechrau  am  7 
o’r gloch yr hwyr. 

Cyngerdd Noson Sul y Blodau 
Fe  fydd  Cantorion  Creigiau  yn 
perfformio  “Olivet  to  Calvary”  nos 
Sul  Ebrill  9fed  yng  Nghapel  y 
Tabernacl. Pris y tocynnau yw £5 yr 
un,  ac  mi  fydd  y  Cyngerdd  yn 
dechrau  am  7.30  yr  hwyr.  Croeso 
cynnes i bawb. 

Cylch Cadwgan 
Tro Eglwys y Tabernacl  fydd  trefnu 
Noson Cylch Cadwgan yn ystod mis 
Mawrth. Bydd yn braf cael croesawu 
y  Prifardd  Emyr  Lewis  atom  i 
ddarllen a thrafod ei waith. Cynhelir 
y  cyfarfod  yn  Neuadd  y  Pentref, 
Efail  Isaf, nos Wener, Mawrth 17eg 
am 8 o’r gloch. 

Dymuniadau Gorau 
Dymunwn  yn  dda  i  Barti  Unsain 
Adran  y  Tabernacl  a  fydd  yn 
cystadlu  yn  Eisteddfod  Gylch  yr 
Urdd  yn Llantrisant  ddydd Gwener, 
Mawrth 10fed. Bethan Roberts sydd 
yn  hyfforddi’r  plant  a  Rhiannon 
Humphreys yw’r cyfeilydd. 

Cydymdeimlo 
Estynnwn ein cydymdeimlad llwyraf 
i  Beti  a  Gwilym  Treharne  a’r  teulu 
ar  golli  tad  Beti  ddydd  Mawrth, 
Chwefror  14eg.  Brodor  o  Lanberis 
oedd  Mr  Edwin  Lloyd  Jones  ond 
ymgartrefodd  yng  Nghaerdydd  pan 
yn  ifanc.  Roedd  yn  aelod  selog  o 
Eglwys  Salem,  Canton  a  bu’n 
organydd  yno  am  flynyddoedd 
lawer. Roedd  yn gerddor medrus  ac 
fe gyfansoddodd nifer o emyn­donau 
gan  gyd­weithio  gyda’i  chwaer, 
Dilys  Baylis.  Roedd  Mr  Jones  bob 
amser mor  siriol  a  bu mor  dyner  ei 
ofal  o’i  gymar,  cyn  ei  cholli  rhyw 
ddwy  flynedd  yn  ôl.  Daeth  tyrfa 
luosog  i’w  angladd  yng  Nghapel 

Salem  brynhawn  dydd  Llun 
Chwefror  20fed  i  ddatgan  eu  parch 
at  berson  mor  hynaws  a  hawddgar. 
Fe  gyflwynodd  Lyn,  merch  hynaf 
Beti a Gwilym, deyrnged arbennig a 
phwrpasol  iawn  i’w  Thaid  ar  ran  y 
teulu. 

Pencampwyr y Tabernacl 
Bu pum tîm o’r Ysgol Sul  a Theulu 
Twm yn  cynrychioli’r  Tabernacl  yn 
Chwaraeon Cyngor yr Ysgolion Sul 
yn  Aberdâr,  nos  Lun,  Chwefror 
13eg.  Gwnaeth  y  tîmau  i  gyd  yn 
arbennig o dda ac fe wnaeth tîm pêl­ 
droed merched Blwyddyn 7 ­ 9 ddod 
i’r  brig  fel  pencampwyr  Ysgolion 
Sul y De­ddwyrain. 
Dyma’n fras y canlyniadau – 

Tîm A (Pêl­droed cynradd) 
Dod i’r rownd gynderfynol a cholli 2 
­ 5 i Eglwys y Crwys 
Tîm B (Pêl­droed cynradd) 
Ennill  7  ­  0 dros Eglwys Penygroes 
yn  y  rownd  gynderfynol.  Colli  i 
Eglwys  y  Crwys  yn  y  rownd 
derfynol. 
Tîm Bechgyn (Blwyddyn 7 – 9 Pêl­ 
droed)  Cyrraedd  y  rownd  derfynol 
ond  colli  i  Eglwys  Bethlehem, 
Gwaelod y Garth. 
Tîm Merched (Blwyddyn 7 – 9 Pêl­ 
droed) Pencampwyr. 
Tîm Pêl­rwyd cynradd. 
Daeth y tîm yn drydydd. 
Da iawn chi am gystadlu mor dda. 

Daliwch ati i feithrin eich talentau. 

Trefn yr Oedfaon 
ar gyfer Mis Mawrth 
Mawrth  5ed:  Oedfa  Gymun  o  dan 
arweiniad Y Gweinidog. 
Mawrth  12fed:  Y  Parchedig  Aled 
Edwards, Cilfynydd. 
Mawrth 19eg: Oedfa’r Plant. 
Mawrth  26ain:  Mr  Geraint  Rees, 
Efail Isaf. 

Aelwyd y Bont 
7.30 Bob nos Lun 
yng Nghlwb y Bont, 

Pontypridd 
croeso i aelodau newydd 

Ffoniwch Del Caffrey 
01443 493184

YSGOL 
EVAN JAMES 

www.ysgolevanjames.co.uk 

Croeso 
Croeso i Mrs. Helen Griffiths a Mrs. 
Anwen Coffey i’n plith. 

Pantomeim 
Mwynhaodd plant blynyddoedd 3 i 6 
y  pantomeim  “Hela’r  Twrch 
Trwyth”  yn  Theatr  Y  Miwni  ym 
Mhontypridd.    ’Roedd  y  stori’n 
seiliedig  ar  chwedl  Culhwch  ac 
Olwen. 

Diogelwch Ar Y Ffordd 
Daeth  cwmni  “Jugglestruck”  i’r 
ysgol  i  berfformio  sioe  am 
ddiogelwch ar y ffordd a dysgodd y 
plant lawer mewn dull hwyliog. 

Cyngor Yr Ysgol 
Mae Cyngor Yr Ysgol yn  cwrdd yn 
rheolaidd  i  drafod  materion  o  bwys 
i’r  disgyblion  dan  arweiniad  y 
cadeirydd  Lloyd  Taylor,   yr 
ysgrifenyddes Mari Geraint Rees a’r 
trysorydd James Bishop. 
Dyma  enwau  aelodau  eraill  Y 

Cyngor:  Rowan  Thorne,  Carys 
James, Jac Jenkins, Iwan Cavil, Beth 
Miles,  Meredith  Edwards  Davies, 
Lowri  Cooper,  Demi  Kemp,  Arwel 
Brown,  Rhodri  Morris­Stiff,  Luke 
Deeley,  Elinor  Cavil,  Sioned  Rhys, 
Catrin Lewis a Sam Rees. 

Myfyrwraig 
Cafodd  plant  dosbarth  7  fwynhad 
mawr  yng  nghwmni’r  fyfyrwraig 
Miss  Rebecca  Noakes.    ’Roeddent 
yn  drist  iawn  ar  ôl  iddi  adael  ac  yn 
gobeithio y bydd yn galw i’w gweld 
o  bryd  i’w  gilydd.  Pob  lwc  ichi  yn 
eich gyrfa dysgu Miss Noakes. 

Sioe Martyn Geraint 
Cafodd plant  y blynyddoedd cynnar 
a CA1 wledd  yng  nghwmni Martyn 
yn  neuadd  yr  ysgol.  ’Roedd  y  plant 
wrth  eu  boddau  yn  dysgu  caneuon 
newydd a dawnsio. 

Ailgylchu 
Mae plant  dosbarth 14 wedi bod  yn 
brysur  iawn  yn  casglu  copïau  o 
“Yellow  Pages”  fel  rhan  o  her 
a i lgylchu  “Yellow  Woods”. 
Casglwyd dau gant o gopïau a chyn 
iddynt  eu  hailgylchu  gwnaethon 
nhw  greu  model  o’r  hen  bont  ym 
Mhontypridd  gan  ddefnyddio’r 
copïau.  Mae’n  debyg  eu  bod  nhw 
wedi  cael  bron  cymaint  o  drafferth 
wrth  adeiladu’r  model  ag  y  cafodd 
William  Edwards  wrth  adeiladu’r 
bont  dau  gant  a  hanner  o 
flynyddoedd yn ôl! 

Gwersyll Yr Urdd yng Nglan­llyn 
Bu  plant  blynyddoedd  5  a  6  yn 
brysur  yn  paratoi  ar  gyfer  wythnos 
yn  y  gwersyll.    Cynhaliwyd  Disgo 
Santes  Dwynwen  yn  neuadd  yr 
ysgol  ar  Ionawr  25ain  a  chodwyd 
£200.00  i  helpu  gyda’r  daith. 
Dyma’r  tro  cyntaf  i  ddisgyblion  o’r 
ysgol  fynychu  cwrs  yng  Nglan­llyn 
a buon nhw yn canŵio, dringo’r wal 
ddringo, adeiladu rafft, bowlio deg a 
rhwyfo. Aeth y plant ar daith i weld 
Llyn  Celyn,  Yr  Amgueddfa  Lechi 
yn  Llanberis  ac  ar  y  trên  bach  o 
amgylch Llyn Padarn.   Chwaraeodd 
y tîm pêl­droed gêm yn erbyn Ysgol 
Bro Tegid, Y Bala ac ennill 9­7. 

Banc  Barclays  Yn  Helpu  Ysgol 
Evan James 
Fel rhan o ymgyrch  i godi arian gan 
yr ysgol trefnodd aelod o staff Banc 
Barclays yn Y Porth Julie  Isles  raffl 
gododd  £641.00  a  bydd  yr  arian  yn 
mynd  tuag  at  gost  bwrdd­gwyn 
rhyngweithiol  newydd  ar  gyfer  yr 
Adran Iau. 

Chwaraeon 
Daeth  carfan  pêl­rwyd  Cymru  i’r 
ysgol  gyda  Gweinidog  Chwaraeon 
Y  Cynulliad  Alun  Pugh  i  glywed 
enwau’r  merched  fyddai’n  mynd  i 
G ema u ’ r   G y ma nw l a d   y n 
Melbourne. Cafodd  tîm pêl­rwyd  yr 
ysgol  y  profiad  o  chwarae  gyda 
merched  Cymru  ac mae’n  siŵr  bod 
safon tîm yr ysgol wedi gwella. 
Enillodd  dau  dîm  pêl­rwyd  yr 

ysgol  yn  erbyn  timau  Ysgol 
Coedpenmaen  :  y  tîm A 7­0  a’r  tîm 
B  4­1;    ac  fe  gurodd  tîm  rygbi’r 
ysgol dîm Ysgol Pontyclun 43­21. 
Diolch  i  Ben  Rose  o  Gleision 

Caerdydd  am  ei  waith  yn  hyfforddi 
plant yr Adran Iau bob wythnos. 

Ffatri Fenter 
Wyt ti rhwng 16­40 mlwydd oed? 
Wyt ti eisiau treialu syniad busnes 

tra’n  parhau  i  astudio  neu  weithio? 
Wyt?  Yna  gall  y  Ffatri  Fenter  dy 

helpu  fel  unigolyn  neu  fel  rhan  o 
grŵp sydd eisiau… 
­  Cynnal  un  digwyddiad  e.e.  gig  i 
godi arian 
­  Rhedeg busnes rhan amser 
­  Rhedeg  busnes  llawn  amser  am 
gyfnod penodol e.e. 6 mis 

Dewch i ddysgu am fusnes mewn 
sesiwn gwybodaeth hwylus 
Caerdydd 12.03.06 

Canolfan Chapter  11– 1 
Casnewydd 12.03.06 

Capel  Seion, New St.  3– 5 
Castell Nedd  19.03.06 

Neuadd y Dre     11– 1 
Merthyr  19.03.06 

Gwesty Baverstock  3 ­ 5 
Problem  gofal  plant?  Dewch  â 
nhw!  Bydd  Kariad  Y  Clown  (sydd 
wedi  bod  trwy’r  Ffatri  Fenter)  yna 
i’w diddannu. 
Mae’r  sesiynau  yma  am  ddim,  ac 

mae  croeso  i  bawb.    Am  ragor  o 
wybodaeth  cysylltwch  â  ni  ar 
gwybodaeth@pump5.co.uk.

YSGOL GYFUN 
RHYDFELEN 

Adran Ymarfer Corff (Bechgyn) – 
Llwyddiannau 
Llongyfarchiadau  i’r  canlynol  ar 
gael  eu  dewis  i  chware  yn  y  timau 
isod: 
Criced Morgannwg – dan 16 
Liam Stacey ac Alun Thomas 
Criced Morgannwg – dan 15 
Daniel Lewis 
Criced Morgannwg – dan 12 
Cai  Morgan,  Josh  Pritchard  a  Jake 
Lewis 
Trawsgwlad Sir – dan 12 
Carwyn Rees 
Carfan Rygbi Cymru ­ dan 16 
Rhys Davies 
Sboncen – Pencampwr De Cymru – 
dan 15 
Sam Fenwick 

Plant Mewn Angen 
Yn  ystod mis Tachwedd  fe  godwyd 
£911.95  ar  gyfer  Plant  Mewn 
Angen.    Diolch  i  bawb  boed  yn 
ddisgyblion,  staff  a  staff  cynhaliol 
am eu hymdrechion. 

Taith  Gerdded  Hosbis  George 
Thomas 
Ers  rhai  blynyddoedd  bellach  mae 
myfyrwyr  y  chweched  dosbarth 
wedi  ymwneud  â   llawer   o 
weithgareddau er mwyn codi arian  i 
wahanol  elusennau.    Ar  fore  dydd 
Sul  16    o  Hydref  aeth  grŵp  o 
fyfyrwyr  y  chweched  dosbarth  ar 
daith  gerdded  i  godi  arian  ar  gyfer 
Hosbis George Thomas.  Llwyddodd 
y  grŵp  i  godi  £252.00  tuag  at  yr 
achos.  Diolch i bawb a gyfrannodd. 

Taith Auschwitz 2005 
Mae’r  Holocaust  Educational  Trust 
yn  gwmni  sydd  yn  mynd  â 
disgyblion  chweched  dosbarth  ar 
daith  i  Auschwitz  am  un  diwrnod  i 
godi  ymwybyddiaeth  am  y 
troseddau erchyll a ddigwyddodd yn 
ystod yr Ail Rhyfel Byd.   Mae dros 
ddau  gant  o  bobol  ifanc  yn  cael  eu 
dewis i fynd ar y daith, sydd yn cael 
ei  redeg dwywaith y  flwyddyn.   Yn 
ystod mis Tachwedd diwethaf cefais 
i a Kate Griffiths y cyfle  i fynd ar y 
daith,  fel  rhan  o  chwech  a  oedd  yn 
cynrychioli Cymru. 
Roeddem  wedi  ein  gwahanu  i 

grwpiau  llai, ac arweinydd ein grŵp 
ni  oedd  Eva  Clarke.    Roeddem  yn 
lwcus  iawn  i  gael  Eva  fel  ein 

Gwobrau Arloesedd 
Safon Uwch 2005 
Yn  gynnar  yn  ystod  tymor  y 
Nadolig,  cynhaliwyd  arddangosfa  o 
waith  gorau  Uwch  Gyfrannol  yng 
Nghymru.    Fe  ddewiswyd  gwaith 
Claire  Newbery  a  Geraint  Walsh  i 
gael ei arddangos yn yr arddangosfa 
yma.    Roedd  y  profiad  o  weld 
gwaith  disgyblion  o  Ysgol  Gyfun 
Rhydfelen yn dipyn o wefr. 
Wedi  clywed  am  lwyddiant  yr 

ysgol,  roedd  BBC Radio  Cymru  yn 
awyddus  i  siarad  â  ni  er  mwyn 
hysbysu'r  digwyddiad  trwy gyfrwng 
y Gymraeg. 

Claire Newbery, Blwyddyn 13 

Gwasanaeth  Boreol  Rhydfelen  – 
Cymru’n Cofio’r Holocost 
Ar  26ain  o  Ionawr  cafwyd 
gwasanaethau  arbennig  ar  draws  yr 
ysgol  fel  rhan  o’r  coffau.    Dyma’r 
geiriau a rannom ni â’n gilydd: 
Chwedeg o flynyddoedd yn ôl, ym 

mis  Ionawr, 1945, ar ddiwedd yr ail 
Ryfel  Byd,  daeth  milwyr  Rwsia  i 
wersyll  Auschwitz­Birkenau,  yng 
ngwlad Pwyl.   Roedd Auschwitz yn 
un  o  wersylloedd  crynhoi  Hitler. 
Gwelon  nhw  olygfeydd  oedd  yn 
mynd i aros ar y cof weddill eu hoes. 
Nid  yw’n  hawdd  disgrifio  na  deall 
ymddygiad  Hitler  a’r  Natsiaidd. 
H e b   s o n   a m   s i p s i w n , 
comiwnyddion,  carcharorion  o 
Rwsia,  pobl  anabl,  tystion  Jehofa, 
pobl  groenddu  a  hoyw,  roedden 
nhw’n  gyfrifol  am  ladd 6 miliwm o 
Iddewon.    Pam?    Oherwydd  nad 
oeddent  yn  eu  cyfrif  fel  bodau 
dynol. 
Heddiw mae pobl ar draws Cymru 

yn cofio  am hyn.   Ryn  ni’n mynegi 
ein hedmygedd  o’r  rhai a  safodd yn 
erbyn  y  Natsïaid.    Ryn  ni’n  datgan 
yn  glir  hefyd  ein  bod  ni  am  sefyll 
dros fyd gwell. 
Dyma  gerdd  sgwennodd  Bardd 

Cymru,  Gwyneth  Lewis.  Mae 
Gwyneth  yn  gyn­ddisgybl  o 
Rydfelen.  Ar  ôl  clywed  y  gerdd, 
byddai’n dda  inni  aros yn  llonydd a 
thawel  am  ychydig,  a  meddwl  dros 
eiriau’r gerdd: 

Addewid ar Ddiwrnod Cofio’r Holocost 

Mae’r frwydr dros degwch yn dechrau gyda fi, 

A dyw’r gwir ddim yn bod os na fedraf i ei ddweud. 

Dydw i ddim yn iach tra bo eraill yn gaeth. 

Mae cyfiawnder yn ddrud, ond gwnaf ei waith. 

Rwy’n gwrthod ofni 

Casineb a thrais. 

Chwynnaf eu celwyddau fel drain 

A phlannu haelioni yn flodau cain. 

Os trof fy nghefn, pwy a fyn hawliau 

I eraill, fel y rhai rwy’n eu mwynhau? 

Dydw i ddim yn iach tra fo eraill yn gaeth. 

Mae cyfiawnder yn ddrud ond gwnaf ei waith. 

Geraint Walsh a Claire Newbery, 
Blwyddyn 13.

Ysgol 
Heol­y­Celyn 

harweinydd  gan  fod  ei  Mam  wedi 
treulio amser yn Auschwitz yn ystod 
ei  beichiogrwydd  a  cafodd  Eva  ei 
geni  mewn  gwersyll  crynhoi  yn  yr 
Almaen  ychydig  o  wythnosau  cyn 
i’r Ail Rhyfel Byd ddod i ben. 
Pan  gyrhaeddom  y  gwersyll 

cyntaf,  sef  Auschwitz  1,  roedd  yr 
holl  le  yn  edrych  yn  filwrol  iawn. 
Carcharorion Rhyfel  a Gwleidyddol 
oedd yn cael eu cadw yma. Cawsom 
gyfle  i  fynd  i  mewn  i’r  unig 
Crematoria  sydd  yn  dal  i  sefyll  a 
cherdded  o  dan  y  giatiau  enwog 
efo’r  slogan  “Arbeit  Macht  Frei”  ­ 
“Daw  Rhyddid  Trwy  Weithio”. 
Roedden  ni  wedi  clywed  llawer  am 
y pethau hyn wrth astudio’r Almaen 
Natsiaidd yn yr ysgol, felly roedd yn 
beth mawr  i  ni  eu  gweld.    Roedd  y 
gwersyll  yma  yn  llawn  o  adeiladau 
mawr  wedi  eu  gwneud  o  friciau 
oren.   Roedd yr holl  le yn dawel  ac 
yn  heddychlon  iawn,  ond  roeddwn 
yn  meddwl  bod  y  lle  yn  teimlo  yn 
fwy  fel  amgueddfa  na  safle 
hanesyddol,  gan  fod  llawer  o’r 
baracs  wedi  eu  gwneud  mewn  i 
arddangosfeydd.    Y  pethau  mwyaf 
anodd  i  weld  oedd  yr  holl  wallt, 
sbectols,  esgidiau  a’r  dillad  a  oedd 
yn cael eu harddangos yno. 
Tua deg munud  i  ffwrdd  roedd  yr 

ail  wersyll,  Auschwitz  Birkeneau. 
Roedd  y  gwersyll  yma  tua  thair 
gwaith  yn  fwy  na  Auschwitz  1,  ac 
roedd popeth wedi ei gadw yn union 
fel yr oedd e yn y 40au. Doedd dim 
arddangosfeudd  yma,  ond  doedd 
dim eu hangen.  Cerddon ni i lawr y 
llwybr  hir,  lle  byddai’r  Iddewon 
wedi  sefyll  i  aros  am  y  “Selection 
Process” i weld a fydden nhw’n byw 
neu  farw.    Bob  ochr  i  ni  roedd  y 
cabanau  bach  pren,  ac  yn  rhedeg  i 
lawr canol y  llwybr oedd y trac trên 
a gafodd ei adeiladu yn 1943 i ddod 
â’r bobl yn syth i mewn i’r gwersyll. 
Roedd  gennym  ni  dywysydd  yn 

mynd  â  ni  o  gwmpas,  ond  ambell 
waith, os oedd e’n berthnasol, roedd 
Eva  yn  son  am  stori  ei  Mam. 
Aethom ni wedyn mewn i Barac 25. 
Roedd y lle yn dawel ac yn wag, ond 
roeddem  ni  i  gyd yn  gwybod bod  y 
lle yn llawn hanes a straeon miloedd 
o  bobl  a  oedd  wedi  cael  eu  cloi  i 
fyny  yn  y  caban  hwn.    Gwarion  ni 
oriau yn edrych o gwmpas, a gweld 
adfeilion  y  pedwar Crematoria  arall 
a  oedd wedi  cael  eu  dinistrio  gan  y 
Na ts ïa id  i   guddio  unrhyw 
dystiolaeth  bod  Genocide  wedi 
digwydd.  Ar  ddiwedd  y  noson  fe 
ddaeth  pawb  at  ei  gilydd  i  gynnau 
canhwyllau  coffa  ac  i  gael 
gwasanaeth  coffa  wrth  ymyl 
adfeilion  Crematoria  2.    Roedd  y 
gwasanaeth  o  dan  arweiniad  y Rabi 
Marcus.    Fydda  i  byth  yn  anghofio 
un  o’r  pethau  ddywedodd  wrthym 
cyn gadael, “You can now walk out 
of  here  because  you  can”.    Ar  ôl  y 
gwasanaeth  cerddodd  pawb  o’r 
gwersyll  i  lawr  y  trac  trên  mewn 
distawrwydd.    Roedd  miliynau  o 
bobl  wedi  cyrraedd  Auschwitz  ar  y 
trac yma, ond ychydig  iawn wnaeth 
lwyddo  i  adael.    Roedden  ni’n 
teimlo’n  lwcus  ofnadwy  i  allu 
cerdded allan mewn rhyddid. 
Dim  ond  un  diwrnod  roedden  ni 

yng ngwlad Pwyl, ond roedd yr holl 
daith yn hollol afreal.  Sa’ i’n hollol 
siŵr  os  fyddai  fyth  eisiau mynd  yn 
ôl yno, roedd gweld y lle unwaith yn 
ddigon  i  mi.    Wrth  feddwl  yn  ôl 
nawr  allai  gofio  pob manylyn  am  y 
gwersylloedd  ond  dyw  e  ddim  yn 
teimlo  fel  y  lle  rydw  i  wedi  dysgu 
amdano  yn  fy  ngwersi.    Rydw  i  yn 
awr wedi gweld yr holl dystiolaeth  i 
mi  fy  hun,  ac  yn  bendant  mae  yn 
rhywbeth  sydd  angen  ei  weld,  allai 
eich sicrhau chi. Mae’n gwneud i chi 
werthfawrogi’ch  bywyd  gymaint  yn 
fwy! 

Eleri Evans, Blwyddyn 13 

Kate Griffiths ac Eleri 
Evans yn sefyll yng 

ngwersyll Auschwitz Un 
yng ngwlad Pwyl. 

Aeth  plant  yr  Adran  Gymraeg  i'r 
Miwni  ym  Mhontypridd  i  wylio'r 
pantomeim  Twrch  Trwyth  ar 
ddiwedd  mis  Ionawr.  O'r  holl  sŵn 
oedd  ganddynt  yn  amlwg  roedd 
pawb  wedi  mwynhau  ­  y  plant  a'r 
athrawon! 
Nid  y  pantomeim  oedd  yr  unig 

ymweliad  gan  y  plant.  Bu  plant  yr 
Adran  Iau  i  gyd  yn  ymweld  â'r 
Ysgol  Fictorianaidd  yn  Sain  Ffagan 
fel rhan o'u gwaith Hanes. Roedd tad 
Mrs  Charles,  un  o  athrawon  yr 
ysgol,  wedi  gwirfoddoli  i  actio 
meistr yr ysgol ­ a gwaith da iawn a 
wnaeth  hefyd.  Roedd  y  rhan  fwyaf 
o'r  plant  wedi  dychryn  am  eu 
bywydau  yn  yr  ysgol!  Diolch  yn 
fawr  iddo  am  chwarae'r  rôl  mor 
llwyddiannus. 
Daeth  y  Frigâd  Dân  i'r  ysgol  i 

siarad  â  phlant  blynyddoedd  2  a  5. 
Daethant  â'r  injan  dân  gyda  hwy  a 
dangos  sut  yr  oedd  yn  gweithio  a 
thrafod  diogelwch  tân  gyda'r  plant. 
Diolch  yn  fawr  iddynt  am  eu 
hymweliad! 
Mae  plant  blynyddoedd  3  a  4  yn 

datblygu  eu  sgiliau  pêl­droed  gyda 
Ben  Rose,  Swyddog  Datblygu 
Gleision  Caerdydd,  yn  wythnosol. 
Yn  ôl  Ben  mae'r  plant  wedi  gwella 
eu sgiliau yn arw. Da iawn chi blant. 
Mae  tîm  pêl­rwyd  yr  ysgol  wedi 

bod yn brysur yn chwarae gemau ac 
wedi bod yn nhwrnament yr Urdd. 
Ychydig  o  ddyddiau   cyn 

twrnament yr Urdd chwaraeom gêm 
gyfeillgar yn erbyn Ysgol Pont Sion 
Norton  ac  enillodd  Ysgol  Heol­y­ 
Celyn  8­0.  Yna  yn  y  twrnament  yn 
Merthyr  chwaraeodd  y  tîm  4  gem. 
Colli  1­0  a  wnaethant  yn  erbyn 
Ysgol Cyfarthfa, yna cael sgôr hafal 
o 1­1 y  tro yma yn erbyn Pont Sion 
Norton;  a hefyd  sgôr hafal o 3­3 yn 
erbyn `Our Ladies' ac yna ennill 2 ­1 
yn erbyn Ysgol Aberdâr. Nid oedd y 
tîm  wedi  gwneud  yn  ddigon  da  i 
fynd  trwodd  i'r  rowndiau  terfynol 
ond roedd pawb wedi mwynhau. 
Chwaraeodd y tîm un gêm arall ar 

ôl  y  twrnament  yn  erbyn  Ysgol 
Creigiau  ond  yn  anffodus  colli 
wnaethant 3­1  i Creigiau, ond roedd 
pawb  wedi  mwynhau'r  profiad  o 
chwarae. Da iawn chi ferched.

Ysgol 
Gynradd 
Gymraeg 
Llantrisant 

Prynwch 
Y CYMRO 

Papur Cenedlaethol Cymru 
ers 1932. 

I danysgrifio ffonwich 
01970 615000 

“Crafwr” 
Ar Ddydd Gwener,  Ionawr y 27ain, 
aeth  Dosbarth  8  i  Gaerdydd  er 
mwyn  cystadlu  mewn  rhaglen 
deledu  o’r  enw  “Crafwr”.    Rhaglen 
gwis  i  blant  yw  hi  gyda  disgyblion 
yn eistedd y tu ôl i ddesgiau ysgol a 
Phrifathrawes gas pen arall y stiwdio 
yn  gofyn  cwestiynau!    Bob  tro  y 
byddwch  yn  ateb  cwestiwn  yn 
gywir, rydych yn symud yn agosach 
at  y  Brifathrawes  a’r  cyntaf  i’w 
chyrraedd bydd yn ennill. 
Yn wir, roedd Ms Worthington yn 

gas iawn ac wrth ei bodd yn gweiddi 
arnom  yn  y  gynulleidfa.    Bu  Leiws 
King,  Elliot  King,  Heti  Edge  a 
Bethannie  Hayes  yn  ffodus  iawn  i 
gael eu dewis i gystadlu gyda phawb 
arall yn eu cefnogi yn y gynulleidfa. 
Pedair ysgol oedd yno i gyd, ac wrth 
lwc, enillodd rhywun o bob ysgol yn 
ei dro.  “Ipod Shuffle”  oedd y wobr 
ac enillodd Elliot un yn ei  rownd e! 
Roedd  e  wedi  addo  rhannu’r  wobr 
gyda’i  frawd Lewis  gan  nad  oedd  e 
mor lwcus y diwrnod hwnnw! 
Profiad  arbennig  oedd  mynd  i’r 

stiwdio  a  gweld  yr  holl  waith  sy’n 
mynd  ymlaen  y  tu  ôl  i’r  camerâu. 
Mwynheuon  ni’n  fawr  iawn,  yn 
enwedig  y  cinio  blasus  wedyn  yn 
“Pizza Hut” yn y Bae! 

Dosbarth 8 

Cogyddes o fri 
Llongyfarchiadau  mawr  i  Mrs  Sue 
John,  cogyddes  yr  ysgol  sydd  wedi 
llwyddo  i  fynd  drwodd  i’r  rownd 
genedlaethol  (Prydain)  mewn 
cystadleuaeth  i  gogyddion  ysgol. 
Bydd  hi’n  teithio  i  Birmingham  ar 
ddiwedd  y  mis,  er  mwyn  paratoi 
pryd  o  fwyd  arbennig  yn  y  rownd 
derfynol.  Pob lwc Anti Sue! 

Eisteddfod ysgol 
Bu cystadlu brwd yn ein heisteddfod 
ysgol  a  gynhaliwyd  eleni  ar  Fawrth 
y cyntaf.  Llongyfarchiadau i bawb a 
fu’n  cystadlu  ar  y  cystadlaethau 
l lwy fa n   a ’ r   c y s t a d la e t ha u 
ysgrifenedig, a diolch o galon  i Mrs 
Treharne  a  Mrs  Edmunds  am 
feirniadu unwaith eto eleni. 

Ffeil 
Fe  ymddangosodd  grŵp  o  blant  yr 
ysgol ar  raglen “Ffeil” nos Wener y 
trydydd o Chwefror  ­ y noson cyn y 
gêm  fawr  rhwng  Cymru  a  Lloegr, 
pryd  y  gofynnwyd  iddynt 
ragfynegi’r sgôr! 

Diwrnod y Llyfr 
Gwelwyd cymeriadau o bob math yn 
dod i’r ysgol ar yr ail o Fawrth, pan 
ddaeth  y  plant  i’w  gwersi  wedi 
gwisgo  fel  cymeriadau  o  lyfrau. 
Cawsant  hefyd  gyfle  yn  ystod  y 
dydd,    i  gymryd  rhan  mewn  pob 
math o weithgareddau’n  seiliedig  ar 
lyfrau. 

Telyn 
Llongyfarchiadau  i’r  canlynol  ar 
lwyddo  mewn  arholiadau  telyn 
Gradd  1  yn  ddiweddar:  Georgia 
Rice,  Rhian  Hughes,  Sophie 
Nicholls, Hedydd Edge o Flwyddyn 
6 a Siwan Henderson o Flwyddyn 5. 
Da iawn chi, ferched. 

Chwaraeon 
Bu  tîm  rygbi’r  ysgol  yn  cystadlu 
mewn  pencampwriaeth  rygbi  tag  a 
drefnwyd  gan  “Gleision  Caerdydd” 
yn  ddiweddar.    Fe  lwyddon  nhw  i 
ennill  pedair  gêm,  colli  dwy  a 
chafwyd  tair  gêm  gyfartal.    Ar  y 
pumed  ar  hugain  o  Ionawr  bu  tîm 
pêl­rwyd  yr  ysgol  yn  cystadlu  yng 
nghystadleuaeth  yr  Urdd  yng 
Nghanolfan  Chwaraeon  Rhondda 
Fach.    Fe  wnaethon  nhw’n  dda 
hefyd,  gan  ennill  dwy  gêm  a  chael 
dwy gêm gyfartal. 
Llongyfarchiadau  hefyd  i  Ryan 

D a v i d   o   F lwyd d y n   6   a 
gynrychiolodd y sir yng Ngala Nofio 
Genedlaethol  yr  Urdd  yn  Abertawe 
– daeth yn wythfed yn ei ras. 

Gwahoddiad i gystadlu am 
gomisiwn gwerth £4,000 

Mae’r  cwmni  datblygu  economaidd 
Menter  a  Busnes  yn  gwahodd 
crefftwyr  ac  arlunwyr  lleol  i  geisio 
am gomisiwn arbennig i gynllunio a 
chynhyrchu  pum  tlws  ar  gyfer 
cynllun Gwobrau Menter 2006. 
Mae’r comisiwn gwerth £4,000 yn 

gyfle  unigryw  i  greu  gwaith 
gwreiddiol   fydd  yn  cyf leu 
mentergarwch  a  thema’r  cynllun 
gwobrau  sef  “Hybu’r  Gymraeg  a 
llwyddo  mewn  busnes”.    Ni 
chyfyngir i unrhyw arddull arbennig 
o  grefft  neu  arlunwaith  ac  mae’r 
comisiwn  yn  agored  i  grefftwyr  ac 
arlunwyr  sydd  yn  byw  ac  yn 
gweithio yng Nghymru. 
Mae’r  cynllun  Gwobrau  Menter 

wedi’i  greu  i  wobrwyo  siaradwyr 
Cymraeg  sydd  yn  llwyddo  mewn 
busnes  a  busnesau  sydd  yn 
defnyddio  ac  yn  hyrwyddo’r 
Gymraeg  wrth  wneud  cyfraniad 
pwysig  i ffyniant economi eu hardal 
neu’n ehangach.  Noddir y Gwobrau 
Menter  gan  Banc  HSBC,  Bwrdd 
Croeso  Cymru,   E is t eddf od 
Genedlaethol  Cymru  a’r  Ffatri 
Fenter  mewn  cydweithrediad  â 
Tinopolis,  Golwg,  Awdurdod 
Datblygu Cymru a’r Daily Post. 
Meddai Huw Williams, cydlynydd 

y Gwobrau Menter: 
“Cyflwynir  y  tlysau  i’r  enillwyr 
mewn  seremoni  arbennig  ar  lwyfan 
pafiliwn  Eisteddfod  Genedlaethol 
Abertawe  a’r  Cylch  ym  mis  Awst. 
Bydd  y  tlysau  hefyd  yn  cael  eu 
harddangos yn yr arddangosfa gelf a 
chrefft yn yr Eisteddfod.” 
Enillydd comisiwn y  llynedd oedd 

Laura  Thomas  o  Gaerdydd  a 
gyflwynodd  dlysau  wedi  eu 
cynhyrchu  gan  ddefnyddio  techneg 
newydd  o  amgylchynu  edau  gotwm 
mewn  resin  clir.  Roedd  y  cynllun 
wedi’i  seilio  ar  dirwedd  amrywiol 
Cymru  wledig,  gyda  lliw'r  edau 
gotwm  ym  mhob  tlws  yn  amrywio 
er  mwyn  adlewyrchu  prydferthwch 
naturiol a lliwiau tymhorol y wlad. 
Y  dyddiad  cau  ar  gyfer  danfon 

ceisiadau  yw  5yp  dydd Gwener,  28 
Ebrill  2006.    Am  ragor  o  fanylion 
am y comisiwn a’r cynllun Gwobrau 
Menter  cysylltwch  â Huw Williams 
a r   0 1 7 9 2   8 8 6 3 0 7   n e u 
huw.williams@menterabusnes.co.uk

Marc NAACE 
Roedd yr ysgol gyfan yn falch  iawn 
o  dderbyn  y  Marc  NAACE  sy’n 
cydnabod  y  gwaith  cyfrifiadur  da 
sy’n  cael  ei  gyflawni  drwy’r  ysgol. 
Diolch  yn  fawr  iawn  i Mrs Yvonne 
Davies am ei holl waith yn paratoi’r 
dystiolaeth angenrheidiol. 

Gêmau Pêl­rwyd 
Ddydd  Mercher  y  1af  o  Chwefror 
chwaraeodd  ein  tîm  pêl­rwyd  gêm 
yn  erbyn Ysgol Heol­y­Celyn  yn yr 
ysgol.  Enillon  ni  3­1  gydag  Ellie 
Richardson yn sgorio’r tair gôl. Er ei 
bod  yn  gêm  galed,  rydym  yn 
gobeithio chwarae yn eu herbyn eto. 
Ar y nawfed o Chwefror chwaraeon 
ni  yn  erbyn  Radur.    Ar  ddiwedd  y 
gêm y sgôr oedd 8­2 i ni gydag Ellie 
Richardson  yn  sgorio  5  gôl,  Rhys 
Richards  1  a  Catrin  Williams  2. 
Cafodd pawb lawer o hwyl ac roedd 
Mrs  Hussey  yn  bles  iawn  gyda’n 
perfformiad. 

Ymweld â’r Arglwydd Faer 
Gwahoddwyd  chwech  o  blant  o 
ysgol  Creigiau  i  gael  te  gydag 
Arglwydd  Faer  Caerdydd  ddydd 
Llun  y  30ain  o  Ionawr.  Aeth  tri  o 
blant o’r adran Gymraeg   a  thri   o’r 
adran  Saesneg.  Roedd  plant  o  dair 
ysgol  arall  yno  hefyd.  Siaradon  ni 
â’r  Arglwydd  Faer  tra’n  bod  ni’n 
bwyta  te  blasus  ac  yfed  lemonêd  a 
sudd  oren  mewn  cwpanau  gwin. 
Roedd  hi’n  gwisgo’r  gadwyn  aur 
gyda  chwe  chylch  arni  yn  dweud 
“Villa  Cardiff”’.  Cawsom  fynd  i 
mewn i rai ystafelloedd ar ail lawr y 
Mansion  House.  Rhoddodd  lun  o’r 
Mansion  House  wedi  ei  lofnodi  i 
ddod  yn  ôl  i’r  ysgol  gyda  ni.  Fe 
lofnodon  ni’r  llyfr  ymwelwyr  a 
chawsom  dynnu  ein  llun  gyda’r 
Arglwydd Faer ar y grisiau. 

Gêm Bêl­droed 
Aeth  tîm  pêl­droed  yr  ysgol  i 
chwarae  yn  erbyn  Maes­y­Bryn  yn 
eu  hysgol  nhw.  Roedd  hi’n  gêm 
anodd  iawn  oherwydd  roedd  yna 
lawer o byllau dŵr a mwd ar y cae. 

Roedd  hi’n  gêm  agos  iawn  ac  yn 
gêm  dda  yn  y  baw  a’r  llaca. 
Sgoriodd Maes­y­Bryn yn yr hanner 
cyntaf  ac  yn  yr  ail  hanner  sgoriodd 
Mathew Howson i wneud y gêm yn 
gyfar tal.   Diolch  Mr  Evans. 
Wnaethon ni fwynhau llawer. 

Croeso nôl i Steffan Môn 
a Ella Powell 
Rydym yn croesawu Steffan Môn ac 
Ella Powell yn ôl i’r ysgol ar ôl bod 
yn yr ysbyty. Fe dorrodd Ella bont ei 
hysgwydd  wrth  gwympo  allan  o’i 
gwely yn Centre Parks. Gobeithio y 
bydd Steffan yn ôl yn llawn amser ar 
ôl gwyliau’r hanner tymor. 

Trip i’r Castell 
Aeth  Dosbarth  5  a  Class  5  ar  drip 
“V.I.P”  i  Gastell  Caerdydd  ar  ôl  i 
Bethan  Perry  a Toby Duncan  ennill 
cystadleuaeth celf a chrefft ar thema 
Castell  Caerdydd.  Cafodd  y  plant 
fynd  i  rannau  o’r  castell  doedd  yna 
ddim  un  plentyn  wedi  bod  ynddynt 
ers  i’r  castell  gael  ei  ddefnyddio  fel 
byncer yn yr Ail Rhyfel Byd drigain 
mlynedd yn ôl. 

Trip dosbarth 6 i Gastell 
Caerdydd 
Ar  y  chweched  ar  hugain  o  Ionawr 
aethon ni i Gastell Caerdydd fel rhan 
o’n  gwaith  thema.  Yn  lwcus  iawn 
roedd    tŵr  y  cloc  wedi  cael  ei 
ddadorchuddio  a  ni  oedd  y  grŵp 
cyntaf  i’w  weld  o’r  newydd.  Yn 
gyntaf  cawson  ni  ein  tywys  o 
gwmpas  cyn  gwahanu  yn  dri  grŵp, 
un  yn  mynd  lan  y  gorthwr,  un  yn 
edrych  ar  yr  adar,  ac  un  yn  cael 
byrfwyd.  Aethon  ni  i  ystafell  y 
Stiward  a  chlywon  ni  lawer  o 
wybodaeth  am  arfau  milwyr 
Rhufeinig  a  Normanaidd.  Ar  ôl 
hynny cawson ni ginio cyn mynd i’r 
ystafell  Fictoraidd  lle  cawson  ni 
gyfle i wisgo lan. Ar ôl gwneud hyn 
i  gyd  aethom  ni  nôl  i’r  ysgol. 
Mwynhaodd  pawb  a  dysgu  llawer 
iawn. 

Bydd  Côr  Godre'r  Garth,  côr 
cymysg ym Mhontypridd, yn derbyn 
gwobr  gymunedol  gwerth  £350  gan 
BT­ er mwyn ei helpu i brynu piano 
newydd. 
Mae  un  o  gefnogwyr  cymunedol 

BT Cymru, Ynyr Roberts, wedi bod 
yn  aelod  o'r  Côr  ers  1988  ac  wedi 
gwasanaethu fel y trysorydd am y 10 
mlynedd  diwethaf.  Dywedodd: 
"Mae'r  Côr  yn  falch  iawn  o'r  wobr 
am  fod  y  piano  presennol  ar  fin 
rhoi'r  gorau  iddi.  Nid  yw  hynny'n 
syndod mawr oherwydd roedd yn ail 
law pan brynwyd gan y Côr. Rydym 
yn  trio  codi  tua  £2,000  i  brynu  un 
newydd  a  bydd  gwobr  BT  yn  help 
mawr wrth geisio cyrraedd y nod". 
Sefydlwyd  y Côr yn 1974 ac mae 

wedi  ennill  prif  gystadleuaeth 
gorawl  yr  Eisteddfod  Genedlaethol 
10 gwaith, y tro diwethaf yn 2005. 
Mae  BT  yn  cynnal  y  cynllun 

Cefnogwyr  Cymunedol  er  mwyn 
helpu aelodau staff sydd am gymryd 
rhan  mewn  gweithga reddau 
cymunedol. Mae'r cynllun yn agored 
i  weithwyr  BT  sydd  wedi  cefnogi 
elusen  neu  grŵp  lleol  yn  ymarferol 
am  dros  12  mis.  Hyd  yma,  mae 
grwpiau  cymunedol  Cymreig  wedi 
elwa  o  grantiau  gwerth  £4,890. 
Mae'r  arian  wedi  profi'n  hwb 
sylweddol  i  glybiau  ieuenctid  a 
chwaraeon,  ysgolion  ac  amryw 
fentrau  elusennol.  Dywedodd 
Lindsey  Williams,  cyfarwyddwr 
cyfathrebu  Cyngor  Gweithredu 
Gwirfoddol Cymru: "Yn ystod 2005, 
Blwyddyn  y  Gwirfoddolwr,  rydym 
wedi  ceisio pwysleisio  ymdrechion 
gwych  gwirfoddolwyr  wrth  gefnogi 
eu  cymunedau.  Llongyfarchiadau  i 
Gefnogwyr Cymunedol BT ar ennill 
eu  gwobrau,  sy'n  cydnabod  eu 
hymroddiad  i  helpu eraill o  fewn eu 
cymunedau". 

BT yn cefnogi Côr 

Ynyr Roberts ac Eilyr Owen 
Griffiths, yr Arweinydd.

YSGOL 
GARTH 
OLWG 

PENTYRCH 
Gohebydd Lleol: Marian Wynne 

URSULA THOMAS 
Trist yw gorfod cofnodi marwolaeth 
Ursula Thomas ar 25ain o Ionawr yn 
Hospis  Marie  Curie,  Penarth,  wedi 
brwydro’n  ddewr  a  dirwgnach  yn 
erbyn afiechyd creulon. Cynhaliwyd 
yr  angladd  ar  y  6ed  o  Chwefror  yn 
Amlosgfa Glyntaf  ac  ‘roedd  y  llu  o 
bobl a ddaeth i’w hangladd yn brawf 
o’i  phoblogrwydd  a’r  parch  a  oedd 
iddi. Arweiniwyd y gwasanaeth gan 
Gareth Lewis, a chafwyd teyrngedau 
cynnes  ac  annwyl  iddi  gan  ei  mab, 
Dafydd, o Galiffornia, Lynne Lewis, 
Gwilym Roberts  a    Jerry Mills,  cyn 
gyd athro yn Ysgol Lewis i Ferched, 
Ystrad  Mynach  lle  bu  Ursula  yn 
athrawes  Gwyddoniaeth  a  lle  bu 
hefyd yn ddisgybl. 
Adlewyrchai’r  teyrngedau  ystod 

eang  diddordebau  Ursula;  dysgodd 
Gymraeg  a  bu’n  diwtor  ail  iaith 
lwyddiannus;  chwaraeai  golff  a 
thenis; mwynheuai gerdded, gwnïo a 
garddio  a  chefnogai  dîm  rygbi 
Cymru’n  frwdfrydig,  heb  sôn  am 
fynychu  gwersi  Hanes  Cymru, 
Ffrangeg  ac  aerobics  wedi  iddi 
ymddeol.  Ymdoddai’n  hawdd  i’r 
gwahanol gylchoedd. Bu fyw bywyd 
llawn, ac fe wynebodd mwy nag un 
a rgyfwng  gyda   dewr der   a 
phenderfyniad a ddangosai’r rhuddin 
a berthynai i’w chymeriad cadarn. 
Estynnwn  ein  cydymdeimlad 

dwysaf  i  Rhian  a  Steve  yma  yng 
Nghaerdydd  ac  i  Dafydd,  Julie  a 
Rhys  Aneurin  bach  allan  yng 
Nghaliffornia.  Yng  nghanol  y 
tristwch  da  oedd  i  Ursula  gael 
gwybod  ei  bod  yn  fam­gu  cyn  iddi 
farw.  Cofiwn  hefyd  am  “Tadcu 
Caerffili”  a  oedd  yn  yr  angladd  ag 
yntau’n gant oed. Bydd bwlch mawr 
ar  ei  hôl  ac  yn  sicr  bydd  coffa 
annwyl amdani. 

CYDYMDEIMLAD 
Estynnwn  ein  cydymdeimlad 
llwyraf i Dr Margaret Price a’r teulu 
yn  dilyn  marwolaeth  ei  thad,  Rees 
Price  a  oedd  yn  wreiddiol  o  fferm 
Brynhynydd,  Glanamman,  cyn  iddo 
symud  i   f yw  i   Bent yrch. 
Cynhaliwyd y gwasanaeth angladdol 

yng nghapel Bethlehem, Gwaelod  y 
Garth,  cyn  claddu  ym  mynwent 
Bethel,  Garnant  ar  y  13eg  o 
Chwefror. 

GYRFA CHWIST 
Jim Morys  oedd  y  chwist  feistr  pan 
gynhaliodd  Clwb  y  Dwrlyn  yrfa 
chwist  yng  nghlwb  Rygbi  Pentyrch 
nos Fercher, y 15fed o Chwefror. Yn 
ôl ei arfer llwyddodd i gadw trefn ar 
y cwmni hwyliog a’r enillydd o blith 
y  merched  oedd  Margaret  Roberts 
gyda  sgôr  uchel  iawn.  O  blith  y 
dynion, Alun Evans  ddaeth  i’r  brig. 
Unwaith  eto  mae’n  dda  gweld  rhai 
o ’ r   t o   i f a nc   yn   c e f nog i 
gweithgareddau’r  gymdeithas. 
Ffowlyn   yr un  (neu gyw  iâr!)  oedd 
gwobr  y  ddau  ­  ffowls  go  arbennig 
yn  ôl  Jim!  Llongyfarchiadau  a 
gobeithio  iddynt  gael  hwyl  ar  y 
gwledda. 

Rygbi TAG 
Bu  bechgyn  blynyddoedd  pedwar  a 
phump  yn  cys ta dlu   mewn 
pencampwriaeth  rygbi  TAG  yn 
ddiweddar.  Cafodd  y  bechgyn  gryn 
llwyddiant  dan  ddod  yn  ail  yn  y 
gystadleuaeth. 

Pêl­droed 7 bob ochr 
Ar  ddydd Mercher  y  pymthegfed  o 
C hwef r o r   b u od d   b e c h g y n 
blynyddoedd  pump  a  chwech  lawr 
yng  ngerddi  Soffia,  Caerdydd  yn 
cystadlu mewn pencampwriaeth pêl­ 
droed.  Cafodd  y  bechgyn  un 
fuddugoliaeth 3 – 0, un gêm gyfartal 
1  –  1  a  chollwyd  un  gêm  o  gôl  i 
ddim. Daeth Garth Olwg yn ail yn ei 
grŵp. 

Ymweliad Hanes 
Cafodd Blynyddoedd 2, 3 a 4 amser 
bendigedig  ar  eu  hymweliad  â’r 
Amgueddfa   Rhu fei n i g   yng 
Nghaerleon  yn  diweddar.  Gwelon 
nhw’r  amffitheatr  a’r  baddonau  a 
dysgon  am  fywyd  y  milwyr. 
Cawsant  eu  synnu  faint  o  filwyr 
oedd yn byw mewn un baric ac mor 
fodern  oedd  y  Rhufeiniaid.  Ond  yr 
agwedd  orau  o’r  holl  ymweliad  i’r 

disgyblion  oedd  cael  cyfle  i  wisgo 
arfwisg milwr Rhufeinig. 

Dau Dalwrn 
Erbyn  darllen  yr  adroddiad  hwn, 
efallai  byddwch  chi'n  gwybod 
canlyniad y cyntaf o ddau Dalwrn y 
Beirdd y bu'r tîmau lleol – Y Dwrlyn 
ac  Aberhafren  –  ynddyn  nhw  yn 
ddiweddar. 
Teithiodd  aelodau'r  ddau  dîm, 

aelodau o ddosbarth nos Rhys Dafis 
yn  festri  Gwaelod  y  Garth,  draw  i 
Drecynon, Aberdâr,  i wynebu dau o 
dîmau dosbarth nos Tudur Dylan o'r 
Gorllewin. 
Roedd  tafarn y Mount Pleasant yn 

orlawn  o  wrandawyr  lleol  a 
chefnogwyr y pedwar tîm ar gyfer y 
recordiad  ­  un  o  gyfres  o  raglenni 
Radio  Cymru  yn  ystod  eu 
hymweliad  â Chwm Cynon  fel  rhan 
o'u cynllun darllediadau cymunedol. 
Urdd  Gobaith  Cymru'n  lleol  oedd 
wedi trefnu'r noson. 
Rhag  ofn  i  chi  ddarllen  y  rhifyn 

hwn  o' r   Ta fod  cyn  un  o 
ddarllediadau'r Talwrn y Beirdd dan 
sylw  (wythnos  olaf Chwefror  ac  un 
gyntaf mis Mawrth) wnawn ni ddim 
dadlennu'r  canlyniadau  –  dim  ond 
dweud  bod  y  ddwy  ornest  yn  rhai 
pur glos! 
Aelodau  tîm  Aberhafren  oedd: 

Mari  George,  Owain  Rhys,  Llion 
Roberts a Rhys  Iorwerth  ac aelodau 
tîm y Dwrlyn oedd Menna Thomas, 
Ynyr  Williams,  Emyr  Phillips, 
Dafydd Huws, Rhodri Gwynn Jones, 
Aron Pritchard, Ifan Pleming ac Ifan 
Roberts. 
"Bugail y beirdd" oedd Rhys Dafis 

­  maen  nhw  wedi  peidio  a'i  alw'n 
hyfforddwr o glywed am yr arfer ym 
myd  chwaraeon  o  gael  gwared  a'r 
"coach"  dros  nos.  [Digwyddodd 
ymadawiad Mike Ruddock ar noson 
y recordiad, noson San Ffolant!]. 

Tîm pêl­droed 7 bob ochr



11 

Tafod Elái yn 
dathlu  20 mlynedd 

eleni 
Cofiwch archebu eich 

copi 
£6 am y flwyddyn 

CREIGIAU 

Gohebydd Lleol: Nia Williams 

PONTYPRIDD 

Gohebydd Lleol: Jayne Rees 

Cartref newydd 
Pob  hapusrwydd  i  Dafydd  a  Lowri 
Roberts  yn  eu  cartref  newydd  yn  y 
Groes  Faen. Welwyd  ‘rioed  neb  yn 
symud  mor  slic  a  diffwdan! 
Cofiwch,  bydd Creigiau  yn  dal  i’ch 
hawlio  fel  aelodau  pwysicaf  Côr 
Plygain Creigiau yng ngwasanaeth y 
Tabernacl! ‘Does dim dianc! 

Merched y Wawr 
Tro’r Creigiau ydoedd estyn croeso i 
gyfarfod y gangen ym mis Chwefror 
a daeth criw arbennig o dda ynghyd 
i  fwynhau  noson  hyfryd  yng 
nghwmni  Nerys  Howell  ­  yr 
ymgynghorydd  bwyd  a’r  seren 
deledu yn ogystal. Dangosodd Nerys 
i  ni  yn  ei  ffordd  ddihafal,  gartrefol 
sut i baratoi prydau blasus, maethlon 
a chyflym. Prydau gyda rhyw ‘je ne 
sais quoi’ bach danteithiol! Beth am 
hyn i godi chwant bwyd? Pasta cyw 
iâr,  lemwn  ac  ysbigoglys?  Falafel? 
Salad  moron  ac  oren?  A  Gwyneth, 
wyt  ti’n  cofio  Aeron  Hudolus 
Merlyn?  Anfarwol  ­  fe  golloch 
noson  dda  os  nad  oeddech  chi  yno. 
Diolch o galon Nerys. 

Llongyfarchiadau … 
…  Catrin  Ellis  Owen  a  Stephen  ar 
eich  dyweddïad  yn  ddiweddar  ­  a 
dymunwn  yn  dda  i  chi  ar  eich 
priodas  yr  haf  yma  yng  nghapel 
Bethlehem,  Gwaelod  y  Garth.  Mae 
Catrin  newydd  ei  phenodi  yn 
Bennaeth  Hanes  a  Gwleidyddiaeth 
yn  Ysgol  Bromsgrove,   ger 
Birmingham.  Pob  llwyddiant  i  ti  yn 
dy  swydd  newydd  pan  gychwynni 
ym mis Medi. 

Dymuniadau gorau … 
…i Margaret Ellis Owen  sydd wedi 
ymddeol  o’i  gwaith  fel  athrawes  yn 
Ysgol Gyfun Llanhari yn ddiweddar. 
Nid  y  bydd  gan  Margaret  lawer  o 
amser   i   segura !  Mae  yna 
ddylet swyddau  newydd  i’w 
cyflawni! 

Dal i ddringo! 
Mae  Sara  Ellis  Owen  wedi  ei 
hapwyntio  yn  Gwnsler  Cyfreithiol 

Banc  Deutsche  yn  Llundain.  Pob 
llwyddiant  a  hapusrwydd  i  ti,  Sara, 
wrth  i  ti  ymgymryd  â  sialens 
newydd arall yn y ddinas fawr. 

Croeso, Archie! 
Daeth  Archie  i’r  byd  ar  yr  unfed  ar 
bymtheg  o  Ionawr  eleni  yn  fab 
bychan i Rebecca a Tomos Edwards. 
Fe’i aned yn Ysbyty St. Margaret’s, 
Llundain  ac  yn  Llundain  y  bydd  ei 
gartref  oni  bai  i  chi  gael  cip  olwg 
arno tra’n ymweld â’i Daid a’i Nain 
yn  y  Creigiau.  Llongyfarchiadau 
Arwel  a  Margaret  ar  eich  teitlau 
newydd! 

Archie Llywelyn Edwards Owen 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

Croeso 
Ers  cyn  Nadolig  mae  trigolion 
newydd  yn  Hil ls ide  View, 
Graigwen.  Croeso  i  Emma  Jane  a’i 
merch  fach,  Taomi.  Mae  Emma  yn 
gweithio  i  Hyder    a  Taomi  yn 
ddisgybl yn Ysgol Evan James. 
Fel Emma Jane mae Rachel Lewis 

hefyd  yn  gyn  ddisgybl  Pont  Sion 
Norton    a Rhydfelen ­  croeso mawr 
iddi hi hefyd i Hillside View. 

Cyrchfan Boblogaidd. 
Mae  Pa tagonia   wedi  denu 
ymwelwyr  o  Bontypridd  yn 
ddiweddar.  Aeth  Jayne  Rees  i  weld 
hen  ffrindiau  yn Esquel  a Threvelin 
yn  ogystal  â  threulio  diwrnod  gyda 
Catrin Morris  a’r  teulu yn Nhrelew. 
Ymweld a rhaeadrau Iguazu ar y ffin 
gyda  Brasil  oedd  uchafbwynt  y 
daith. 
Mae  Eiry  Miles  a’i  chariad  Daf 

hefyd wedi bod yn Yr Ariannin. Fel 
Jayne,  buodd  Eiry    allan  yn  dysgu 
plant ac oedolion yn ardal y Gaiman 
dros dwy flynedd yn ôl. 
Mae  Wil  Morus  Jones  yn  teithio 

i’r  Ariannin  am  y  tro  cyntaf  ac  yn 
ymuno  yn  nathliadau’r  teulu  yn 
Esquel wrth i’w nith, Heddus, briodi 
Luis  Austin  (oedd  yn  ddisgybl  yn 
nosbarth Cymraeg Jayne!) 

Cydymdeimlo. 
Estynnwn ein cydymdeimlad â Sian, 
Rich a Myfanwy Lewis, Maesycoed. 
Bu  farw  tad  Sian,  Grantley  Jones, 
Drefach  ym  mis  Chwefror.  Roedd 
yn frawd yng nghyfraith i Glenys ac 
Anthony Evans, Tongwynlais. 

Tiwtoriaid 
Oes  awr  yr wythnos  yn  rhydd  gyda 
chi?  Mae  angen  tiwtoriaid  personol 
yn ardal Pontypridd a Chaerdydd. 
Mae  disgybl  Blwyddyn  6  eisiau 

cymorth gyda iaith a mathemateg yn 
ardal Pontypridd. 
Mae  disgybl  yng  Nghaerdydd 

angen cymorth gyda’i gwaith TGAU 
Cymraeg ail iaith. 
Cysylltwch â Jayne Rees am fwy o 

wybodaeth: 01443 405837

YSGOL 
GYFUN 

LLANHARI 

‘Cwiff’ yn agor yn swyddogol 
Ym mis Rhagfyr agorwyd  ein  salon 
trin  gwallt  newydd  yn  swyddogol 
gan  Ddirprwy  Faeres  Rhondda 
Cynon  Taf,  y  Cynghorydd  Joyce 
Cass. 
‘Cwiff’ yw  enw’r  salon  newydd a 

phleser  oedd  croesawu  nifer  o 
aelodau’r  bartneriaieth  rhwng  yr 
ysgol  a  Choleg  Penybont  ynghyd  â 
nifer  o  ffrindiau’r  ysgol  o’r  ddau 
Awdurdod Addysg Lleol. 

Dirprwy Faeres Rhondda Cynon Taf y Cynghorydd Joyce Cass a 
merched blwyddyn 10 sy’n dilyn y cwrs Gwasanaethau Salon. 

Rwy’n hoff  iawn  o’r  salon newydd. 
Rydyn ni i gyd yn dysgu llawer gyda 
Janine  (yr  athrawes  sy’n  dod  o 
Goleg Penybont). 
Rwy’n  ddiolchgar  iawn  i  Ms 

Morris a Mr Stephens  am adael  i  ni 
gael salon, hefyd  i Mrs Griffiths am 
ei  hamser  i’n  dysgu  ni.  Rwy’n 
meddwl  fod  pawb  yn  mynd  i’w 
fwynhau am flynyddoedd i ddodd. 

Dana Lloyd 11F 

Sioe Wefreiddiol ­ 7 
Roedd y sioe yn brofiad anhygoel ac 
yn  uchafbwynt  i’m  holl  waith  actio 
yn yr ysgol. Roedd  y dair noson  yn 
wych  a  gobeithiaf  y  bydd  y  profiad 
hwn yn sail i’r gyrfa rwy’n gobeithio 
dilyn ar ôl gadael Llanhari. 
Wnes  i  gynrychioli  ‘Dicter’  yn  y 

sioe.  Roedd  yn  gymeriad  cryf, 
dinistriol  ac  roedd  yn  rhaid  i  mi 
gadw ffocws clir drwy gydol y sioe. 
Fi hefyd oedd ‘John’ yn yr addasiad 
o  ‘Blue  Remembered  Hills’  ­  yn 
wrthwyneb  llwyr  i  Ddicter  ­  ac 
roedd  yn  sialens  i  mi  ei  gyflwyno 
mewn ffordd dda. 
Hoffwn  ddiolch  i’r  corws,  yr 

athrawon  ac  yn  enwedig  fy  nghyd 
‘saith’ prif gymeriad. 

Alex Vlahos Bl13. 

Cefais brofiad gwych wrth baratoi a 
pherfformio  yn  sioe’r  ysgol  ‘7’. 
Chwaraeais  i  rhan  y  wraig  oedd  yn 
dioddef  o  ‘Falchder’  ac  roedd  ei 
gwendid yn  effeithio  ar  ei  phriodas. 
Bu  rhaid  ymarfer  yn  galed  ac 
ymdrechu  i  bortreadu  cymeriad  o 
gig a gwaed. Hefyd roedd yn bwysig 
rhyngweithio  gyda  fy  nghyd­ 
ddisgyblion yn yr olygfa. 
Mwynheuais  yn  fawr  berfformio 

caneuon difyr y  sioe. Roedd amryw 
o  ’genres’  gwahanol  i’r  caneuon  a 
chafwyd  dawnswraig  broffesiynol 
sef  Lauren  Phillips,  cyn­ddisgybl 
Llanhar i,   i  gyfarwyddo  ein 
symudiadau.  Roedd  yn  brofiad 
unigryw a hynod   bleserus  i bawb a 
hoffwn  ddiolch  i  bawb  a  wnaeth 
rhoi’r fath gyfle gwych i’r ysgol. 

Elin Phillips Bl13 

Ers  mis  Medi  mae  nifer  o  ferched 
wedi bod yn hyfforddi yn frwd iawn 
bob  nos  Lun.  Ym  mis  Ionawr 
trefnwyd  i  ni  gael  hyfforddwr  gan 
Her Iechyd Cymru. 
Yn  y  dyfodol  byddwn  ni’n 

cystadlu  mewn  cystadlaethau  a 
drefnir  gan URMC. Rydyn  ni  i  gyd 
wedi mwynhau hyn yn fawr iawn! 

Louise Rolph 9G 

Hoci 

Mae’r  merched  yn  mynd  o  nerth  i 
nerth  gyda  Elinor  Jordan  a  Louise 
Jones  yng  ngharfan  De  Cymru  dan 
16 a Tania Harrison, Mari Thomas a 
Carys John  yn y garfan dan 18 oed. 
Bu’r  merched  yn  treulio’r 

penwythnos  yn  ymarfer  ym  Mae 
Colwyn ym mis  Ionawr yn chwarae 
gemau  yn  erbyn  Gogledd  a 
Gorllewin Cymru. 

Rygbi Merched

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 

ENNILL BRWYDR Y 
GOEDWIG? 
Mae  ymyrchwyr  yn  dathlu  wedi  i 
gynllunwyr wrthod cynnig  i  godi  tŷ 
ar dir lle bu cannoedd o goed. Roedd 
pentrefwyr  Gwaelod­y­garth  yn 
erbyn  codi  tŷ  â  phedair  ystafell  ger 
cyffordd Heol Goch a Heol Fawr. 
“Byddai codi tŷ ar safle Tynewydd 

wedi newid cymeriad y safle’n llwyr 
a’i  droi’n  drefol,”  meddai  rheolwr 
cynllunio strategol y cyngor. 
Yn  2004  torrodd  y  perchennog 

Adrian  Spragg  o  Gaerdydd  y  coed 
wedi  iddo  gael  camwybodaeth  oddi 
wrth y Comisiwn Coedwigaeth,  nad 
oedd  angen  trwydded  arno.  Wedyn 
derbyniodd y cyngor ddwy ddeiseb â 
452 o  enwau arnyn nhw yn  erbyn y 
cynllun  a  thri  llythyr  o  blaid  y 
cynllun. 
Mae teulu’r Spraggs wedi dweud y 

bydden  nhw’n  apelio  yn  erbyn  y 
penderfyniad diweddara. 

DATHLU DWBWL 
Mae  menyw  sy’n  gweithio  yn 
nerbynfa’r  Ganolfan  Feddygol  yn 
dathlu am ddau reswm. 
Cafodd  Denise  Molan  ei  dewis  i 

fowlio  i  Gymru  yn  erbyn  Lloegr, 
Iwerddon  a ’r   Alban  yn  y 
Bencampwriaeth  Ryngwladol  yn 
South  Shields.  Cynrychiolodd 
Denise  ei  gwlad  yn  2000,  2001, 
2002, 2003 a 2005. 
Ers pum mlynedd roedd Denise yn 

ail  ym  mhencampwriaeth  sengl  ei 
chlwb  lleol  Islwyn  ond  eleni 
enillodd  am  y  tro  cyntaf.  Pob  lwc 
iddi yn South Shields. 

GOLWG YSGAFNACH 
Oherwydd  yr  holl  orymdeithio 
brenhinol  ar Fawrth  1  cydiais  yn  Y 
Cymro  am  ysbrydoliaeth.  “Yn 
ddiweddarach,  bydd  Rhun  ap 
Iorwerth yn bwrw golwg ychydig yn 
ysgafnach  ar  ddigwyddiadau’r  dydd 
ym Mae Caerdydd,” meddai. 
“Ymhlith  y  gwesteion  ...  bydd  y 

newyddiadurwr  Dylan  Iorwerth,  y 
cyn­Aelod Seneddol Ceidwadol Rod 
Richards  a’r  sylwebydd  ffraeth  a 

chraff Goronwy Hughes.” Goronwy 
pwy? 

CANNOEDD MEWN ANGLADD 
Bu  cannoedd  yn  angladd  Dr  Peter 
Grundy yn Amlosgfa Bryndrain yng 
Nghaerdydd.      Roedd  wedi  bod  yn 
feddyg  teulu yn Ffynnon Taf am 23 
o flynyddoedd a chydymdeimlwn â’i 
wraig Judy, a’i feibion John, Julian a 
James. 
Ei  ddileit  oedd  chwaraeon  –  bu’n 

gapten  Clwb Golff  Radur,  yn  aelod 
o bwyllgor Clwb Rygbi Ffynnon Taf 
ac yn feddyg y clwb. Bu’n aelod o’r 
pwyllgor  oedd  yn  delio  â  phrynu’r 
tir  cyn  i’r  clwb  symud  i’r  safle 
presennol. 
Bydd colled fawr ar ei ôl. 

ANRHYDEDD I BLEDDYN 
Mae heol wedi  ei henwi’n Gymraeg 
ar  ôl  un  o  ganolwyr  mwya  enwog 
Cymru.  Roedd  Bleddyn  Williams, 
sy’n byw yn Llanisien, Caerdydd, yn 
y  seremoni  dadorchuddio,  ei  frodyr 
Bryn,  Lloyd,  Elwyn,  a  Tony,  ei 
chwaer  Enid  a’i  ffrind  gorau,  Dr 
Jack  Mathews,  ei  gydganolwr  i 
Gymru. 
“Hwn yw’r tro cynta i heol gael ei 

henwi  ar  fy  ôl,”  meddai  Bleddyn 
sy’n 82 oed. “Ond mae hon yn wefr 
arbennig.  Rwy’n  falch  iawn  ... 
mae’n anrhydedd i fi a’r teulu.” 
Enillodd  22  o  gapiau  i  Gymru 

rhwng  1947  a  1955.  Ei  gamp  fwya 
efallai  oedd  arwain  Caerdydd  a 
Chymru wrth faeddu’r Crysau Duon 
yn 1953. 
Gyda llaw, gan fod y cyngor wedi 

mentro  i  gael  arwydd  uniaith 
Gymraeg,  a  fydd  yn ormod disgwyl 
y  Gymraeg  ar  yr  arwyddion  sy’n 
cyfeirio at enw’r pentre? 

CROESO I’R TEULU GEORGE 
Croeso  i  Dewi  George  a’r  teulu  sy 
wedi  symud  i Ffynnon Taf,  i  fyw  y 
drws  nesa  i’r  siop  garpedi. 
Llongyfarchiadau  iddo  fe  a’i  wraig 
ar enedigaeth eu mab Rhodri. 
Mae Dewi’n athro yn Ysgol Gyfun 

Rhydfelen  a  gobeithiwn  y  bydd  y 

teulu’n  setlo  i  lawr  yn  gyflym.  Pob 
lwc. 

PERSON HYNA’N MARW 
Alice  Hutchinson  oedd  y  person 
hyna  oedd  yn  byw  yn  Nantgarw. 
Roedd ei merch Marina wedi teithio 
o  Ffrainc  i  gartre  preswyl  Dyffryn 
Ffrwd  i  ddathlu  ei  phenblwydd  yn 
104 oed. 
Ond  20  awr  cyn  ei  phenblwydd 

cafodd  Alice  strôc  a  bu  farw.  Bu’r 
angladd  yn  Amlosgfa  Glyntaf, 
Pontypridd,  a  Peter  Marchant  o 
Neuadd  Efengyl  Nantgarw  oedd  yn 
gweinyddu.  Aed  â  llwch  Alice  i 
Arberth lle mae ei mab Paul wedi ei 
gladdu. Cydymdeimlwn â’r teulu. 

TRUENI AM LANFAIR 
Rwy’n  ofni  fod  Cymru  ar  ei  hôl  hi 
unwaith  eto.  Wrth  bori  mewn  siop 
lyfrau, des i ar draws cyfrol o’r enw 
The  Meaning  of  Tingo  gan  Adam 
Jacot  de  Boinot  a  ymddiddorodd 
mewn  ieithoedd  pan  oedd  yn 
ymchwilio i raglen Radio 4. 
Athro  yn  yr  ysgol  uwchradd  oedd 

wastad  yn  ymffrost io,   ma i 
Llanfairpwllgwyngyll  oedd  yr  enw 
lle  hira  yn  y  byd.  Wel,  mae  llond 
ceg yn y llyfr uchod. 
Ein  henw  ni  yw  Bangkok  ond 

enw  brodorion  Gwlad  Thai  yw 
Krung  Thep.  Dim  ond  talfyriad  yw 
hwn.  Gair  o  rybudd,  anadlwch  yn 
ddwfn  cyn  darllen  y  canlynol  yn 
uchel: 
Krungthepphramahanakhonbowonr 
atanakosinmahintharayuthayamaha 
dilokphiphob­ 
noupharadradchataniburiromudoms 
antisug. 
A’r ystyr? Dinas angylion, dinas 

fawr lle mae’r Bwda enwog yn byw, 
dinas anorchfygol y duw Indra, 
prifddinas ysblennydd y byd ... 

DIGWYDDIADAU 

CAPEL BETHLEHEM, Gwaelod­ 
y­garth, 10.30am. Mawrth 5: 
Gwasanaeth Gŵyl Dewi; Mawrth 
12: Y Gweinidog (Cymun); Mawrth 
19: Y Gweinidog; Mawrth 26: Y 
Parchedig Lona Roberts. 

CYLCH MEITHRIN Ffynnon 
Taf, 9.30­12, dydd Llun tan



Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

GILFACH GOCH 

Gohebydd Lleol: Betsi Griffiths 

Ffynnon Taf a Nantgarw 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

ddydd Gwener. Taliadau: £4.75 y 
sesiwn. Ti a Fi, 1.15­2.30 bob dydd 
Mawrth. Taliadau: £1.50 y sesiwn. 

CYMDEITHAS ARDDWROL 
Ffynnon Taf a’r Cylch: ddydd 
Mawrth cynta’r mis, Clwb Cyn­ 
Aelodau’r Lluoedd Arfog, Glan­y­ 
Llyn. Manylion oddi wrth Mrs 
Toghill,  029 20 810241. 

GWERSI CYMRAEG, Llyfrgell 
Ffynnon Taf, nos Lun, 6.30­8.30. 

LLONGYFARCHIADAU 
Llongyfarchiadau  i  Wyndham 
James,  Oak  Street,  a  ddathlodd  ei 
ben­blwydd  yn  ddiweddar.  Mae 
Wyndham  yn  aelod  o  ddosbarth 
Cymraeg  Calfaria  ac  yn  dosbarthu'r 
Tafod i aelodau'r dosbarth. 

ANRHYDEDDU 
Mae  plant  a  phobl  ifanc  Rhondda 
Cynon Taf yn cofio gweld, ac rwy'n 
siŵr  mwynhau  perfformiadau  gan 
Gwmni  Theatr  Mewn  Addysg 
`Spectacle'  oedd  yn  ymweld  â'r 
ysgolion  yn  eu  tro  i  gyflwyno 
dramâu  i'r  disgyblion. Aelod ac yna 
c a d e i r y d d   l l ywod r a e t hwyr 
`Spectacle' am 25 mlynedd oedd Mr 
Dave  Lawrence, Wood  Street.  Mae 
Dave  wedi  ymddeol  yn  awr  o'r 
pwyllgor  ac  fel  gwerthfawrogiad  o'i 
wasanaeth  ar  hyd  y  blynyddoedd 
trefnodd  y  cwmni  noson  arbennig 
i'w  anrhydeddu  yn  Canolfan  y 
Glwyd Caerdydd. 
Yn  gyntaf  cafwyd  perfformiad  o 

ddrama  gyfredol  y  cwmni  'Friends 
for  Dinner'  gan  Mike  Ryan.  Daeth 
llawer  o  ffrindiau  a  chyn­aelodau'r 
cwmni  i'r   noson  ac  wedi'r 
perfformiad  cafwyd  Bwffe  pryd  yr 
anrhydeddwyd Dave a chyflwynwyd 
D.V.D. iddo yn cynnwys detholiad o 
wa ith  y  cwmni  ar   hyd  y 
blynyddoedd.  Mae  Dave  wedi 
ymddiddori  ym  myd  y  ddrama  ar 
hyd  ei  oes  ac  wedi  bod  yn  aelod  o 

Gwmni  Drama  Gilfach  ers  y 
pumdegau  a  gwahoddwyd  Cwmni 
Drama  Gilfach  i'r  achlysur. 
Llongyfarchiadau  a  diolch  yn  fawr 
Dave. 

DYMUNIADAU GORAU 
Llongyfarchiadau  a  dymuniadau 
gorau  i  Julie  Kelly  ar  ei  swydd 
newydd  Bu  Julie  yn  Swyddog 
Datblygu'r  Celfyddydau  yn  y 
Gilfach  ers  sawl  blwyddyn  yn 
gweithio  gyda  phobl  ifanc  a 
chymdeithasau  yn  y  Gymuned  dan 
nawdd  Cyngor  y  Celfyddydau,  ond 
yn awr bydd yn gweithio dan nawdd 
Cymunedau'n  Gyntaf  ac  arian  o 
Ewrop  a  bydd  yn  gweithio  mewn 
mannau  eraill  yn  Rhondda  Cynon 
Ta f   hefyd   o   hyn  ymla en 
Dymuniadau gorau Julie. 

CYNLLUN CHWARAE 
Cynhaliwyd  Cynllun  Chwarae  yn  y 
Ganolfan  yn  Hendreforgan  dros 
hanner  tymor  a  bu'r  plant  wrthi  yn 
paratoi cyngerdd a berfformiwyd yn 
Nhonyrefail  ac  yn  y  Clwb 
Cymdeithasol yn Evanstown am nad 
oedd modd  defnyddio'r Ganolfan  ar 
gyfer  cyngerdd  oherwydd  y  gwaith 
adeiladu sy'n mynd ymlaen. Crëwyd 

a  gwnaethpwyd  y  gwisgoedd  gan  y 
gwirfoddolwyr  sydd wedi bod wrthi 
yn  dysgu  sut  i wneud  gwisgoedd  ar 
gyfer y llwyfan. 

STAD HENDREFORGAN 
Mae'r  gwaith  o  adnewyddu'r  tai  yn 
mynd  ymlaen  a  bydd  y  Tŷ 
Arddangos yn barod ym mis Mawrth 
fel bo'r tenantiaid yn gallu gweld sut 
olwg fydd ar y tai wedi'r adnewyddu 
a  bydd  yn  rhaid  cydymffurfio  â'r 
safonau diweddaraf.

www.mentercaerdydd.org 
029 20565658 

TAFŴYL 
Mehefin 17­25, 2006 

Nodwch  yn  dyddiadau  uchod  yn  eich 
dyddiaduron!!  Eleni,  am  y  tro  cyntaf, 
mae Menter Caerdydd  ynghyd â nifer o 
bartneriaid a chymdeithasau Cymraeg y 
ddinas,  yn  mynd  ati  i  drefnu  Gŵyl 
Gymraeg yng Nghaerdydd – TAFŴYL. 
Fe  fydd  yr  Ŵyl  yn  cael  ei  chynnal  o 
Ddydd  Sadwrn,  Mehefin  17  i  Ddydd 
Sul,  Mehefin  25.  Yn  ystod  yr  wythnos 
fe  fydd  amryw  o  weithgareddau  gan 
gynnwys  Ffair  Tafwyl,  Cymanfa Ganu, 
D a r l i t h o e d d ,   C h w a r a e o n , 
Gweithgareddau  Llenyddol,  Sioe 
Gomedi, Gŵyl Ifan a llawer mwy…. Os 
hoffech  fod  yn  rhan  o’r  Ŵyl  gyffrous 
hon,  trwy  gynnig  cymorth,  neu 
wirfoddoli,  cysylltwch  â  ni  yn  y 
swyddfa  drwy  ffonio  neu  ebostio  ar 
menter@caerdydd.org 

Cynllun Gofal Hanner Tymor 
Cynhaliwyd y cynlluniau Gofal yn ystod hanner tymor – ac agorodd Cynllun 
Ysgol  Melin  Gruffydd  am  y  tro  cyntaf!    Yn  ogystal  â  gweithdai  drama,  a 
chelf, chwaraeon, coginio aeth y plant i sienema UGC yn y dref i weld y ffilm 
newydd Chicken Little.   Fe  fydd  y Cynlluniau nesaf yn  cael  eu  cynnal  dros 
wyliau’r Pasg. 

Plant Cynllun Gofal Ysgol Melin Gruffydd yn mwynhau! 

MIRI MEITHRIN 
Cynhaliwyd  dau  sesiwn  llwyddiannus 
iawn  o  Firi  Meithrin  yn  ystod  hanner 
tymor  mis  Chwefror.  Yn  ystod  y 
sesiynau, bu’r plant a’u rhieni yn canu a 
d awn si o   g yd a   J u l i a   Da va g e. 
Cynhaliwyd y sesiynau yng Nghanolfan 
Gymunedol Maes y Coed, yn y Mynydd 
Bychan. 

Ffônlyfr 2006 
Mae Ffônlyfr 2006 ar gael yn awr yn 
rhad  ac  am  ddim!  Yn  dilyn 
llwyddiant Ffônlyfr 2005, mae nifer 
o  enwau  a  rhifau  newydd  wedi  eu 
cynnwys  eleni.  Mae  copiau  ar  gael 
ar  hyd  a  lled  Caerdydd  neu 
cysylltwch  ag  Owain  Llwyd  yn  y 
swyddfa. 

Bore Coffi Dysgwyr 
Mae  Bore  Coffi  Dysgwyr  y  Fenter 
yn mynd o nerth i nerth.  Erbyn hyn, 
mae dros 12 o ddysgwyr yn cyfarfod 
yn wythnosol yn y Cameo bob bore 
Mawrth rhwng 11 a 12.  Mae croseo 
o hyd i ddysgwyr newydd a Chymry 
Cymraeg i ymuno â ni. Penwythnos  Teulu  i  Langrannog  – 

Ebrill 2006 
Mae  lle  ar  ôl  i  deuluoedd  ar  gyfer  y 
Penwythnos Teulu   i Langrannog eleni. 
Y penwythnos o dan sylw yw Ebrill 21­ 
23,  2006.    Am  fanylion  sut  i  gofrestu 
neu  am  wybodaeth  bellach,  cysylltwch 
ag Angharad ar 
angharad@mentercaerdydd.org 

Gwasanaeth ebost 
‘E@chlysur’ yn 3 oed 
Ar  Fawrth  y  31ain  eleni,  fe  fydd 
e@chlysur  yn  dathlu  penblwydd  yn 
3  oed.  Dros  y  blynyddoedd 
diwethaf,  mae  e@chlysur  wedi 
datblygu  i  fod  yn  ffynhonnell 
werthfawr  iawn  wrth  hysbysesbu 
digwyddiadau a gweithgareddau yng 
Nghaerdydd.    Mae  bron  i  2,000  o 
bobl  wedi  cofrestru  gyda’r  cynllun 
erbyn  hyn  a  gwybodaeth  yn  cael  ei 
ddanfon allan yn ddyddiol. 
Os  nad  ydych  wedi  cofrestru 

gyda’r  cynllun  ebost  sy’n  rhad  ac 
am  ddim  eto,  ewch  i’n  gwefan  i 
gofrestru,  neu  cysylltwch  â  ni  yn  y 
swyddfa am fanylion pellach. 

Cwis Cymraeg 
Fe  fydd  cwis  Cymraeg 
nesaf  y  Fenter  yn  cael 
ei  gynnal  Nos  Sul, 
Mawrth  y    26ain  yn  y 
Mochyn  Du  am  8yh. 
£1 y person



TONYREFAIL 

Gohebydd Lleol: D.J. Davies 

YSGOL GYNRADD CWMLAI. 
Mae  yna  ddatblygiadau  mawr  ar 
waith  yn  ysgol Cwmlai  sydd  nepell 
o'm  cartref.  Mae  yna  adeilad 
newydd  anferth  ar  waith.  Bydd  yr 
adeilad  newydd  yn  cymryd  lle  ryw 
bedwar  neu  ragor  o  adeiladau 
symudol  sydd  wedi  eu  gosod  yn 
ymyl  yr    adeilad  gwreiddiol  a 
gafodd ei adeiladu ddechrau’r ganrif 
ddiwethaf.  Rwy’n  hoff  iawn  o’r 
arwydd  eir iau  sef  “TUA’R 
GOLEUNI”, mae yn adeilad  hyfryd 
fel roedd ysgolion yn cael eu codi yn 
y ganrif ddiwetha. Fe’i hadeiladwyd 
yn 1911 ac  roedd yn  ddigon  o  faint 
pryd  hynny  ond  erbyn  hyn  nid  yw 
yn  ddigon. Mae  cymaint  o  adeiladu 
wedi  cymryd  lle yn ystod yr hanner 
canrif ddiwetha yn ei dalgylch. 
Dechreuwyd  ar  y  gwaith  ryw  fis 

cyn  y  Nadolig,  ag  erbyn  hyn mae’r 
to yn cael ei osod. 

LLYFRGELL NEWYDD. 
Mae llyfrgell Tonyrefail a oedd wedi 
ei  sefydlu  yn  y  Stryd  Uchaf    yn 
gynnar  yn  saith  degau’r  ganrif 
ddiwetha ac a oedd  i  fod yn adeilad 
dros dro, erbyn hyn wedi mynd ar ei 
waetha,  ond  wedi  rhoi  gwasanaeth 
da i'r gymuned. 

Mae’r    Llyfrgell  newydd  wedi  ei 
lleoli  i  lawr yn Heol Waunrhydd yn 
ymyl  y  Ganolfan  Hamdden,  er  mae 
“Porta  Cabin”  yw  efallai  nad  yw 
mor  ganolog  ar  hen  ond  mae  yna 
fanteision  fel  lle  cyfleus  i  barcio 
ceir. 

BETHLEHEM CWMLAI. 
Ar  brynhawn  Dydd  Mawrth  mae 
c y f a r f o d     “ Yr   I f a nc   e u 
Calon”    (Young  at  Heart)  ac  mae 
cynulliad  da  o  bobl  hŷn  yn  dod 
ynghyd  i  dreulio  orig  yn  y  Capel. 
Daw  siaradwr  neu  siaradwraig 
gwahoddedig ac yna clonc a phaned 
o  de  a  chacen.  Diolch  i  aelodau 
ffyddlon  yr  eglwys  fel  Mrs  Merle 
Roberts,  Mrs  Morien  Hoskins  ar  y 
piano  a’r  organ  a  Mrs  Kiff  yn 
gwneud y te, a llawer eraill yn barod 
i roi help llaw. 
Carwn gymryd mantais ar y cyfle i 

longyfarch Mrs Thirla  Brewer  ar  ei 
phriodas yn ddiweddar â Mr Meirion 
Jones felly Mr a Mrs Jones mwyach. 
Mae  Thirla  yn  gampwraig  ar  y 
cyfrifiadur ac yn cynhyrchu  taflen y 
capel bob mis. 
Bu  Thirla  yn  rhedeg  Ysgol  Yrru 

Car ar un adeg a bu yn hyfforddi ein 
merch,  Eirwen,  rai  blynyddoedd  yn 
ôl. 

Ysgol 
Gynradd 
Cwmlai 

Adeiladu’r 
Llyfrgell 
Newydd 

Chwarae 
Gwyddbwyll yn 
Gymraeg ar y We 

Mae  hi'n  bosibl  i  chi  chwarae 
gwyddbwyll  ar  y We  nawr  diolch  i 
safle newydd ­ gwyddbwyll.com 
Dyma  wefan  sy  mewn  amser  byr 

wedi  dod  yn  wefan  brysur  iawn 
gyda nifer  fawr o gêmau yn cael  eu 
chwarae ar y safle ar yr un pryd. 
Rhinwedd  fawr  y  safle  yw  eich 

bod  yn  medru  rhoi  sialens  i'ch 
cyfaill  sy'n  byw  yn  y  pentre  agosaf 
neu rywun o Rwsia. 
Crëwyd  y  wefan  gan  Owen 

Llywelyn  ac  mae'n  dweud  fod  y 
wefan yn mynd o nerth i nerth gyda 
chwaraewyr  o  bob  safon  a  digon  o 
ddewis o wrthwynebwyr. Erbyn hyn 
mae 73 wedi ymuno â'r safle a 135 o 
gêmau wedi eu chwarae. 
Mae  enwau  rhyfedd  ar  rai  o'r 

chwaraewyr  megis  Y  Tarw, 
Tegwared  ap  Seion,  Y Meistr,  Ruy 
Lopez  ap  Sion,  Llewpart,  Selador, 
Pogon,  Godinebwraig,  Fela  Mae, 
Scwbidw,  7ennyn,  Esgobmawr, 
Chwadan. Ar y  funud pencampwr y 
safle yw SpecspelydrX. 
Erbyn  hyn  gan  fod  y  system  yn 
graddio  chwaraewyr  mae'n  bosibl  i 
chi  roi  sialens  i  rywun  sy  ar  yr  un 
lefel  a  chi,  neu  gymryd  rhan mewn 
twrnamaint. 
Mae'r  Faner  Newydd  yn  rhoi 

gwobr  o  £25  i'r  chwaraewr  fydd  ar 
frig  gwyddbwyll.com  am  y  cyfnod 
mwyaf ym misoedd cyntaf y safle. 
Fel  y  dywedodd  Owain  wrth 

Arthur  yn  Breuddwyd  Rhonabwy  ­ 
'Chware dy chware!' 

Gwyliau 

Am wyliau mewn bwthyn gwyliau 
ar lan y môr yn 

Aberporth, Bae Ceredigion 
Ffoniwch 

Haulwen Lewis 01559 384279 
e­bost: 

haulwen@tomlewis­builders.wanadoo.co.uk 

Gwelir y môr o bob ystafell, 
tywod euraid, a nifer o lwybrau 
troed ar hyd yr arfordir hyfryd. 
Bwthyn moethus yn cysgu 6 

Dim anifeiliaid anwes.

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

CAPEL 
SALEM 

TONTEG 
GWASANAETHAU 

CYMRAEG 
DYDD SUL 9.30 - 10.30am 

Y GYMDEITHAS GYMRAEG 
POB NOS WENER 
7.00 - 8.30pm 

Cyfle i fwynhau cwmni 
Cymry Cymraeg. 
(02920 813662) 

Dechreuwch 
ddarllen ­ yn 

Gymraeg ­ gyda 
'Stori Sydyn' 

'Nid  wyf  wedi  darllen  llyfr  yn  fy 
myw,  ond  rwyf  wedi  darllen  tair 
Stori Sydyn, rydym wedi'u cyfnewid 
ymhlith  ein  gilydd.    Dechreuais 
ddarllen yn ystod y dydd, darllenais 
drwy'r nos a mynd â'r llyfr i'r gwely 
gyda fi ­ er i'm gŵr chwerthin am fy 
mhen  am  ddarllen  llyfr.'  Rhiant 
mewn Dosbarth Dysgu Teuluol. 
Mewn  menter  fawr  newydd  i 

Ddiwrnod  y  Llyfr,  mae  dau  deitl 
newydd sydd wedi'u hysgrifennu yn 
y  Gymraeg  ­  gan  yr  awduron 
adnabyddus  Meleri  Wyn  James  a 
Geraint  V  Jones  ­  yn  cael  eu 
cyhoeddi  ochr  yn  ochr  â  dwsin  o 
lyfrau  Stori  Sydyn  eraill  gan 
awduron  llwyddiannus  ar Ddiwrnod 
y Llyfr (dydd Iau 2 Mawrth). 
Mae  Stori  Sydyn,  sef  cyfres 

arloesol o straeon ffuglen a ffeithiol 
byr a hygyrch, wedi'u hanelu at bobl 
nad  ydynt  yn  ddarllenwyr  hyderus 
neu'n sy'n cael trafferth gorffen llyfr. 
Mae'r  gyfres  yn  cynnwys  llyfrau 
wedi'u  hysgrifennu  gan  amrywiaeth 
o  awduron  iaith  Saesneg  blaenllaw 
gan  gynnwys  Ruth  Rendell,  Maeve 
Binchy,  Joanna  Trollope  a  Richard 
Branson. 
Mae'r  llyfrau  cystal  ag  unrhyw 

beth  arall  sydd  ar  gael  yn  y  siopau 
llyfrau  ar  hyn  o  bryd  ond maent  yn 
fyr  ­  heb  fod  yn  fwy  na  128  o 
dudalennau,  yn  hygyrch  ac  yn 
fywiog.  Bydd  14  teitl  arall  ­  gan 
gynnwys  dau  deitl  Cymraeg  arall  a 
dau  wedi'u  hysgrifennu  yn  Saesneg 
gan  awduron  o Gymru  ­  yn  cael  eu 
cyhoeddi ym mis Mai 2006. 
Bydd  pob  llyfr  Stori  Sydyn  yn 

costio £2.99 yn unig. Mae miloedd o 
docynnau  sy'n  cynnig  gostyngiad  o 
£1,  y  gellir  eu  defnyddio  am 
flwyddyn  i  brynu  unrhyw  un  o 
deitlau  Stori  Sydyn,  yn  cael  eu 
dosbarthu  ar  hyd  a  lled  Cymru  i 
annog  pobl  i  godi  llyfr,  ei  ddarllen 
a'i fwynhau. Bydd y tocynnau'n cael 
eu  dosbarthu  trwy  golegau  Addysg 
Bellach  a  chanolfannau  dysgu  i 
oedolion,  trwy'r  Gyngres  Undebau 
Llafur,  ystod  o  gyflogwyr,  a  gellir 
eu  lawrlwytho  o  ystod  o  wefannau, 

gan  gynnwys  gwefan  yr  Asiantaeth 
Sgiliau  Sylfaenol  dros  Gymru 
(www.sgiliau­sylfaenol­cymru.org, 
gan glicio ar Stori Sydyn). 
Nod  Stori  Sydyn  yw  agor  drysau 

newydd  i  bobl,  i  wneud  darllen  nid 
yn  unig  yn  sgil  ond  yn  arfer.   Mae 
tua  750,000  o  oedolion  yng 
Nghymru'n  cael  trafferth  darllen;  y 
nod  yw  mynd  â'r  darllenwyr 
annibynnol  hyn,  ynghyd  â'r  rhai 
sydd wedi  colli'r  arfer o ddarllen  ac 
sy'n  teimlo  nad  oes  ganddynt  yr 
amser  i  ddarllen,  a  chyda  chymorth 
yr  awduron  llwyddiannus,  i'w  troi 
nhw'n ddarllenwyr awchus. 
Mae  codi  ymwybyddiaeth  o 

bwysigrwydd  sgiliau  llythrennedd  a 
rhifedd  wrth  wraidd  y  Strategaeth 
Sgiliau  Sylfaenol  i  Gymru  ac  mae 
dulliau  arloesol  fel  Stori  Sydyn  yn 
allweddol  i  godi  ymwybyddiaeth 
trwy  gyfleu'r  mwynhad  pur  y  gall 
darllen  llyfr  da  ei  gynnig.    Mae'n 
bleser  gennyf  hefyd  gweld  bod 
teitlau Cymraeg  wedi'u  cynnwys  yn 
y  rhestr  o  lyfrau  a  fydd  yn  helpu'r 
fenter  i gyrraedd cynulleidfa hyd yn 
oed ehangach." 
Cynhyrchwyd  y  ddau  deit l 

Cymraeg  ­  sydd wedi  eu marchnata 
o dan enw'r gyfres sef Stori Sydyn ­ 
trwy  gydweithrediad  yr  Asiantaeth 
Sgiliau Sylfaenol a Chyngor Llyfrau 
Cymru.  Meddai  Toni  Schiavone, 
Cyfarwyddwr  Gweithredol  Cymru 
yr  Asiantaeth  Sgiliau  Sylfaenol: 
'Mae'r  Asiantaeth  Sgiliau  Sylfaenol 
a  Chyngor  Llyfrau  Cymru  ill  dau'n 
awyddus  i  ehangu  swm ac  ansawdd 
yr  adnoddau  sydd  ar  gael  ar  gyfer 
dysgwyr  sgiliau  sylfaenol  ôl­16  a'u 
hathrawon. Mae'n enghraifft wych o 
feddwl  a  gweithio  cydlynol,  ac 
rydym  wedi  gweithio'n  agos  gyda 
Chyngor  Llyfrau  Cymru  i  sicrhau 
bod  teitlau Cymraeg  ar  gael  i  bawb 
fel rhan o'r fenter Stori Sydyn.' 
Meddai  Gwerfyl  Pierce  Jones, 

Cyfarwyddwr  Cyngor  Llyfrau 
Cymru:  'Mae'r  ddau  deitl  Cymraeg 
yn  ddeunydd  darllen  gwych  a 
chawsant  eu  cynhyrchu'n  brydferth 
gan Wasg Gomer. Maent  yn  llyfrau 
y  byddai  unrhyw  un  yn  hapus  i'w 
darllen  a'u  mwynhau.  Yn  ogystal, 
mae  gennym  y  fantais  ychwanegol 
eu  bod  yn  ddelfrydol  o  addas  ar 
gyfer 
dysgwyr Cymraeg wrth  iddynt  fagu 
hyder yn eu darllen.' 

Ychwanega Mairwen Prys Jones o 
Wasg  Gomer:  'Mae'r  ddau  awdur  ­ 
Geraint  Vaughan  Jones  a  Meleri 
Wyn  James  ­  wir  yn  gwybod  beth 
yw  cyfrinachau  creu  stori  afaelgar. 
P'un a yw'n llên i ferched neu'n nofel 
gyffrous,  mae'n  ymwneud  â  gafael 
yn y darllenwyr a'u diddanu'. 
Fel  y  mae'r  awdur  Meleri  Wyn 

James  yn  dweud,  'Mae  darllen  yn 
hwyl  ac  yn  bleser  y  gall  pob  un 
ohonom ei  rannu. Mae cymryd rhan 
yn  Stori  Sydyn  yn  gyfle  gwych  i 
gyrraedd darllenwyr newydd'.

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 20 Mawrth 2006 

Dyma gyfle arall i chi 
ennill Tocyn Llyfrau. 

Ar Draws 
1.  Tew, boliog (6) 
5.  Clogyn, cochl (6) 
9.  Diogyn, bardd  (6) 
10.  Tynnu at, hudo (4) 
11.  Defnydd sur, suryn (4) 
12.  Un sy’n rhedeg ymaith (8) 
14.  Naid, sbonc (6) 
16.  Pysgod y môr (6) 
19.  Gorffwys gyda’r nos (8) 
21.  Symud (4) 
22.  Canmol, addoli (4) 
23.  Gorchymyn i rywun wylio (6) 
24.  Nen ystafell (6) 
25.  Goruwch, dros (6) 

I Lawr 
2.  Bwau’r Drindod (7) 
3.  Bregus. Brau (7) 
4.  Meistrolgar, rhagorol (9) 
6  Adfywiad (5) 
7.  Gwenieithwr (7) 
8.  Arf  a  ddefnyddir  yn  y  llaw  (7) 

13.  Twyllo (9) 
14.  Stori fechan (7) 
15.  Un sy’n cario llythyrau (7) 

1  2  3  4  3  5  6  7  8 

9  10 

11  12  13 

12  13  14 

14  15  16  17  18 

18 

19  20  21 

21 

22  23 

24  25 

17.  Medrusrwydd (7) 
18.  Ystafell ymolchi (7) 
20.  Dadl, edliw (5) 

Enillydd Croesair Chwefror: 
Mrs Gwynfa Davies, 
Ionfa, Pontyclun. 

Atebion Mis Chwefror 

Cylch Cymraeg Trelew 
Chile 226 
Trelew 
Chubut 

Patagonia 
erw­wen@speedy.com.ar 

Annwyl Garedigion Patagonia yng Nghymru 
Gair ydy hwn i ddiolch i chi i gyd am eich cyfraniadau mor hael i ni yma yn 

Nhrelew, Patagonia.  Gair bach i ddiolch am yr holl weithgareddau codi arian 
a gynhaliwyd yn ystod y ddwy flynedd ddwetha, a gair i ddiolch i’r holl bobl a 
gyfrannodd eu hamser a’u harian i’n galluogi ni i sefydlu Ysgol Gymraeg yn y 
Wladfa. 
Bydd yr agoriad swyddogol ym mis Mawrth ac mae llawer o waith i brynu 

ac addasu’r adeilad  i ateb gofynion ysgol  feithrin swyddogol  talaith Chubut. 
Dyn ni’n dal ychydig bunnoedd yn brin o’n targed ond yn hyderus y down o 
hyd i’r arian rywsut. 
Yng Nghyfarfod Cyffredinol y Cylch etholwyd Enrique Korn, a fu’n astudio 

yn  Llanbed  y  llynedd  yn  Llywydd,  Susana  Celano  Davies  (a  astudiodd  yn 
Llanbed yn 2000) yn Drysorydd a minnau yn Ysgrifennydd. 
Mae Judith Jones (Llanbed 2005) wedi ei phenodi yn athrawes ac rydym yn 

ffodus  iawn i’w chael hi.  Fel y gwelwch mae Cynllun yr Iaith Gymraeg ym 
Mhatagonia yn dwyn ffrwyth. 
Diolch i chi i gyd am eich diddordeb a’ch haelioni.  Gobeithio y cawn eich 

croesawu i gyd yn Nhrelew yn y dyfodol agos. 
Diolch o galon, 

Catrin Morris de Junyent 
Ysgrifennydd 
Cylch Cymraeg Trelew

Cornel 
y 

Plant 

Noson Gowbois 

Mae Clwb Carco Castellau sy’n cael 
ei drefnu gan Menter Iaith yn cynnal 
cyfres  o  weithgareddau  yn  eu  clwb 

ar ôl  ysgol. Cafwyd noson arbennig 
yn hwyl y  cowbois  ar ddechrau mis 
Chwefror 

Cyngerdd 

Côr 
Godre’r Garth 
7.30 pm nos Sul, 

26 Mawrth 

Yn Eglwys St David’s 
Gelliwastad Road, 

Pontypridd 

Manylion: 
029 20890770


